
Matti 1 Matthew 1

! Ibrahim ki santaan, Daud ki santaan, Yeshu Masih ki vanshavli.

2 Tbrahim se Ishaq utpann huaa; Ishaq se Yakub utpann huaa; aur Yakub se Yahuda aur uske bhai

utpann hue.

® Yahuda se phiris, aur Yahuda aur tamaar se jorah utpann hue; aur phiris se hisron utpann huaa,

aur hisron se eraam utpann huaa.

4 Aur eraam se ammeenadaab utpann huaa; aur ammeenadaab se nahshon aur nahshon se salmon

utpann huaa.

® Aur salmon aur rahab se boaj utpann huaa. Aur boaj aur root se obed utpann huaa; aur obed se

yishai utpann huaa.
® Aur yishai se Daud raja utpann huaa.
" Aur Daud se sulaimaan us stri se utpann huaa jo pahile uriyyaah ki patni thi.

8 Aur sulaimaan se rahbaam utpann huaa; aur rahbaam se abiyyaah utpann huaa; aur abiyyaah se
aasa utpann huaa; aur aasa se yahoshphaat utpann huaa; aur yahoshaphaat se yoraam utpann

huaa, aur yoraam se ujziyaah utpann huaa.

? Aur ujziyaah se yotaam utpann huaa; aur yotaam se aahaaj utpann huaa; aur aahaaj se hijkiyyaah

utpann huaa.

10 Aur hijkiyyaah se manashshih utpann huaa. Aur manashshih se aamon utpann huaa; aur aamon

se yoshiyyaah utpann huaa.
™ Aur bandi hokar babul jane ke samay mein yoshiyyaah se yakunyaah, aur us ke bhai utpann hue.

12 Bandi hokar babul pahunchaye jane ke baad yakunyaah se shaltiyel utpann huaa; aur shaltiyel se

jaroobbabil utpann huaa.

13 Aur jaroobbabil se abeehood utpann huaa, aur abeehood se ilyakeem utpann huaa; aur ilyakeem

se ajor utpann huaa.

14 Aur ajor se sadok utpann huaa; aur sadok se akheem utpann huaa; aur akheem se ileehood

utpann huaa.

15 Aur ileehood se iliyajaar utpann huaa; aur iliyajar se mattaan utpann huaa; aur mattaan se Yakub

utpann huaa.

16 Aur Yakub se Yusuf utpann huaa; jo Mariyam ka pati tha jis se Yeshu jo Masih kahlata hai utpann

huaa.

17 Ibrahim se Daud tak sab chaudah peedhi hui aur Daud se babul ko bandi hokar pahunchaye jane
tak chaudah peedhi aur bandi hokar babul ko pahunchaye jane ke samay se lekar Masih tak



chaudah peedhi hui.

'8 Ab Yeshu Masih ka janm is prakaar se huaa, ki jab us ki mata Mariyam ki mangni Yusuf ke saath

ho gai, to un ke ikatthe hone ke pahile se vah pavitra aatma ki or se garbhavti pai gai.

19 So uske pati Yusuf ne jo dharmi tha aur use badnaam karna nahi chahta tha, use chupke se tyaag

dene ki mansa ki.

20 Jab vah in baton ke soch hi mein tha to Prabhu ka swargadoot use swapn mein dikhai dekar
kahne laga; he Yusuf Daud ki santaan, tu apni patni Mariyam ko apne yahan le aane se mat dar;

kyonki jo uske garbh mein hai, vah pavitra aatma ki or se hai.

21 Vah putra janegi aur tu uska naam Yeshu rakhna; kyonki vah apne logon ka un ke papon se

uddhaar karega.

%2 Yah sab kuchh isliye huaa ki jo vachan Prabhu ne bhavishyadwakta ke dwara kaha tha; vah poora
ho.

23 Ki, dekho ek kunvari garbhavti hogi aur ek putra janegi aur uska naam immanuel rakha jayega

jis ka arth yah hai “ Parmeshwar hamare saath”.
4 So Yusuf neend se jagkar Prabhu ke doot ki aagya anusaar apni patni ko apne yahan le aaya.

25 Aur jab tak vah putra na jani tab tak vah uske paas na gaya: aur us ne uska naam Yeshu rakha.



Matti 2 Matthew 2

! Herodes raja ke dinon mein jab yahoodiya ke baitalham mein Yeshu ka janm huaa, to dekho,

poorva se kai jyotishi Yerushalem mein aakar poochhne lage.

2 Ki Yahudiyon ka raja jis ka janm huaa hai, kahan hai? Kyonki ham ne poorva mein uska tara

dekha hai aur us ko pranaam karne aaye hain.
% Yah sunkar herodes raja aur uske saath sara Yerushalem ghabra gaya.

4 Aur us ne logon ke sab mahayajkon aur shastriyon ko ikatthe karke un se poochha, ki Masih ka

janm kahan hona chahiye?

® Unhonne us se kaha, yahoodiya ke baitalham mein; kyonki bhavishyadwakta ke dwara yon likha
hai.

® Ki he baitalham, jo Yahuda ke desh mein hai, tu kisi reeti se Yahuda ke adhikariyon mein sab se

chhota nahij; kyonki tujh mein se ek adhipti niklega, jo meri praja Israel ki rakhvali karega.

’ Tab herodes ne jyotishiyon ko chupke se bulakar un se poochha, ki tara theek kis samay dikhai
diya tha.

8 Aur us ne yah kahkar unhein baitalham bheja, ki jakar us balak ke vishay mein theek theek
maloom karo aur jab vah mil jaye to mujhe samachaar do taki main bhi aakar us ko pranaam

karun.

? Ve raja ki baat sunkar chale gaye, aur dekho, jo tara unhonne poorva mein dekha tha, vah un ke

aage aage chala, aur janha balak tha, us jagah ke oopar panhuchkar thahar gaya.
10 Us tare ko dekhkar ve ati aanandit hue.

1 Aur us ghar mein pahunchkar us balak ko us ki mata Mariyam ke saath dekha, aur munh ke bal

girkar use pranaam kiya; aur apna apna thaila kholkar use sona, aur lohbaan, aur gandharas ki
bhent chadhai.

12 Aur swapn mein yah chitauni pakar ki herodes ke paas phir na jana, ve doosre maarg se hokar

apne desh ko chale gaye.

13 Un ke chale jane ke baad dekho, Prabhu ke ek doot ne swapn mein Yusuf ko dikhai dekar kaha,
uth; us balak ko aur us ki mata ko lekar Misr desh ko bhaag ja; aur jab tak main tujh se na

kahun, tab tak vahi rahna; kyonki herodes is balak ko dhoondhne par hai ki use marva dale.
14 Vah raat hi ko uthkar balak aur us ki mata ko lekar Misr ko chal diya.

5 Aur herodes ke marne tak vahi raha; isliye ki vah vachan jo Prabhu ne bhavishyadwakta ke dwara

kaha tha ki main ne apne putra ko Misr se bulaya poora ho.



16 Jab herodes ne yah dekha, ki jyotishiyon ne mere saath thattha kiya hai, tab vah krodh se bhar
gaya; aur logon ko bhejkar jyotishiyon se theek theek poochhe hue samay ke anusaar baitalham

aur uske aas paas ke sab ladkon ko jo do varsh ke, va us se chhote the, marva dala.
7 Tab jo vachan yirmayaah bhavishyadwakta ke dwara kaha gaya tha, vah poora huaa,

18 Ki ramaah mein ek karoon-naad sunai diya, rona aur bada vilaap, rahel apne balkon ke liye ro

rahi thi, aur shaant hona na chahti thi, kyonki ve hain nahi.

19 Herodes ke marne ke baad dekho, Prabhu ke doot ne Misr mein Yusuf ko swapn mein dikhai
dekar kaha.

20 Ki uth, balak aur us ki mata ko lekar Israel ke desh mein chala ja; kyonki jo balak ke praan lena

chahte the, ve mar gaye.
21 Vah utha, aur balak aur us ki mata ko saath lekar Israel ke desh mein aaya.

22 Parantu yah sunkar ki arikhlaus apne pita herodes ki jagah yahoodiya par rajya kar raha hai,

vahan jane se dara; aur swapn mein chitauni pakar galeel desh mein chala gaya.

23 Aur nasrat naam nagar mein ja basa; taki vah vachan poora ho, jo bhavishyadwaktaon ke dwara

kaha gaya tha, ki vah nasri kahlayega.



Matti 3 Matthew 3

! Un dinon mein Yuhanna baptisma denevala aakar yahoodiya ke jangal mein yah prachaar karne

laga. Ki
2 Man phirao; kyonki swarg ka rajya nikat aa gaya hai.

® Yah vahi hai jis ki charcha yashayaah bhavishyadwakta ke dwara ki gai ki jangal mein ek pukarne

vale ka shabd ho raha hai, ki Prabhu ka maarg taiyaar karo, us ki sadkein seedhi karo.

“ Yah Yuhanna oont ke rom ka vastra pahine tha, aur apni kamar mein chamde ka patuka bandhe

hue tha, aur uska bhojan tiddiyan aur banamdhu tha.

® Tab Yerushalem ke aur sare yahoodiya ke, aur yardan ke aas paas ke sare desh ke log uske paas

nikal aaye.
® Aur apne apne papon ko mankar yardan nadi mein us se baptisma liya.

’ Jab us ne bahutere phareesiyon aur sadookiyon ko baptisma ke liye apne paas aate dekha, to un

se kaha, ki he saamp ke bachchon tumhein kis ne jata diya, ki aane vale krodh se bhago?

8 So man phiraav ke yogya phal lao.

° Aur apne apne man mein yah na socho, ki hamara pita Ibrahim hai; kyonki main tum se kahta

hoon, ki Parmeshwar in pattharon se Ibrahim ke liye santaan utpann kar sakta hai.

10 Aur ab kulhada pedon ki jad par rakha huaa hai, isliye jo jo ped achchha phal nahi lata, vah kata

aur aag mein jhonka jata hai.

1 Main to pani se tumhein man phiraav ka baptisma deta hoon, parantu jo mere baad aanevala
hai, vah mujh se shaktishali hai; main us ki jooti uthane ke yogya nahi, vah tumhein pavitra

aatma aur aag se baptisma dega.

12 Uska soop us ke haath mein hai, aur vah apna khalihaan achchhi reeti se saaph karega, aur apne
gehun ko to khatte mein ikattha karega, parantu bhoosi ko us aag mein jalayega jo bujhne ki

nahi.
13 Us samay Yeshu galeel se yardan ke kinare par Yuhanna ke paas us se baptisma lene aaya.

14 Parantu Yuhanna yah kahkar use rokne laga, ki mujhe tere haath se baptisma lene ki aavashyakta

hai, aur tu mere paas aaya hai?

15 Yeshu ne us ko yah uttar diya, ki ab to aisa hi hone de, kyonki hamein isi reeti se sab dharmikta

ko poora karna uchit hai, tab us ne us ki baat maan li.

16 Aur Yeshu baptisma lekar turant pani mein se oopar aaya, aur dekho, uske liye aakaash khul

gaya; aur us ne Parmeshwar ke aatma ko kabootar ki nai utarte aur apne oopar aate dekha.

7 Aur dekho, yah aakashvani hui, ki yah mera priya putra hai, jis se main atyant prasann hoon.



Matti 4 Matthew 4

! Tab us samay aatma Yeshu ko jangal mein le gaya taki iblees se us ki pareeksha ho.
2 Vah chalees din, aur chalees raat, nirahaar raha, ant mein use bhookh lagi.

3 Tab parakhne vale ne paas aakar us se kaha, yadi tu Parmeshwar ka putra hai, to kah de, ki ye

patthar rotiyan ban jayen.

4 Us ne uttar diya; ki likha hai ki manushya keval roti hi se nahi, parantu har ek vachan se jo

Parmeshwar ke mukh se nikalta hai jeevit rahega.
® Tab iblees use pavitra nagar mein le gaya aur mandir ke kangoore par khada kiya.

® Aur us se kaha yadi tu Parmeshwar ka putra hai, to apne aap ko neeche gira de; kyonki likha hai,
ki vah tere vishay mein apne swargadooton ko aagya dega; aur ve tujhe hathon haath utha

lenge; kahi aisa na ho ki tere panvon mein patthar se thes lage.
’ Yeshu ne us se kaha; yah bhi likha hai, ki tu Prabhu apne Parmeshwar ki pareeksha na kar.

8 Phir Shaitan use ek bahut oonche pahaad par le gaya aur sare jagat ke rajya aur uska vibhav
dikhakar

® Us se kaha, ki yadi tu girkar mujhe pranaam kare, to main yah sab kuchh tujhe de doonga.

10 Tab Yeshu ne us se kaha; he Shaitan door ho ja, kyonki likha hai, ki tu Prabhu apne Parmeshwar

ko pranaam kar, aur keval usi ki upasna kar.
1 Tab Shaitan uske paas se chala gaya, aur dekho, swargadoot aakar us ki seva karne lage.
12 Jab us ne yah suna ki Yuhanna pakadva diya gaya, to vah galeel ko chala gaya.

13 Aur nasrat ko chhodkar kaphranhoom mein jo jheel ke kinare jabooloon aur naptali ke desh

mein hai jakar rahne laga.
14 Taki jo yashayaah bhavishyadwakta ke dwara kaha gaya tha, vah poora ho.
15 Ki jabooloon aur naptali ke desh, jheel ke maarg se yardan ke paar anyajatiyon ka galeel.

16 Jo log andhakaar mein baithe the unhonne badi jyoti dekhi; aur jo mrityu ke desh aur chhaya

mein baithe the, un par jyoti chamki.

7 Us samay se Yeshu prachaar karna aur yah kahna aarambh kiya, ki man phirao kyonki swarg ka

rajya nikat aaya hai.

18 Us ne galeel ki jheel ke kinare phirte hue do bhaiyon arthaat Shamaun ko jo Patras kahlata hai,

aur uske bhai andriyaas ko jheel mein jaal dalte dekha; kyonki ve machhve the.

19 Aur un se kaha, mere peechhe chale aao, to main tum ko manushyon ke pakadne vale

banaoonga.



20 Ve turant jalon ko chhodkar uske peechhe ho liye.

21 Aur vahan se aage badhkar, us ne aur do bhaiyon arthaat jabdi ke putra Yakub aur uske bhai
Yuhanna ko apne pita jabdi ke saath naav par apne jalon ko sudharte dekha; aur unhein bhi

bulaya
22 Ve turant naav aur apne pita ko chhodkar uske peechhe ho liye.

23 Aur Yeshu sare galeel mein phirta huaa un ki sabhaon mein updesh karta aur rajya ka
susmachaar prachaar karta, aur logon ki har prakaar ki beemari aur durbalta ko door karta

raha.

24 Aur sare sooriya mein uska yash phail gaya; aur log sab beemaron ko, jo nana prakaar ki
beemariyon aur dukhon mein jakde hue the, aur jin mein dushtatmayen thi aur mirgi valon aur

jhole ke mare huon ko uske paas laye aur us ne unhein changa kiya.

25 Aur galeel aur dikapulis aur Yerushalem aur yahoodiya se aur yardan ke paar se bheed ki bheed

uske peechhe ho li.



Matti 5 Matthew 5

! Vah is bheed ko dekhkar, pahaad par chadh gaya; aur jab baith gaya to uske chele uske paas aaye.
2 Aur vah apna munh kholkar unhein yah updesh dene laga,

® Dhanya hain ve, jo man ke deen hain, kyonki swarg ka rajya unhi ka hai.

“ Dhanya hain ve, jo shok karte hain, kyonki ve shanti payenge.

®> Dhanya hain ve, jo namra hain, kyonki ve prithvi ke adhikari honge.

® Dhanya hain ve jo dharm ke bhookhe aur pyase hain, kyonki ve tript kiye jayenge.

” Dhanya hain ve, jo dayavant hain, kyonki un par daya ki jayegi.

8 Dhanya hain ve, jin ke man shuddh hain, kyonki ve Parmeshwar ko dekhenge.

° Dhanya hain ve, jo mel karvane vale hain, kyonki ve Parmeshwar ke putra kahlayenge.

1% Dhanya hain ve, jo dharm ke karan sataye jate hain, kyonki swarg ka rajya unhi ka hai.

1 Dhanya ho tum, jab manushya mere karan tumhari ninda karein, aur satayen aur jhooth bol

bolkar tumhare virodh mein sab prakaar ki buri baat kahein.

12 Aanandit aur magan hona kyonki tumhare liye swarg mein bada phal hai isliye ki unhonne un

bhavishyadwaktaon ko jo tum se pahile the isi reeti se sataya tha.

13 Tum prithvi ke namak ho; parantu yadi namak ka swaad bigad jaye, to vah phir kis vastu se
namkeen kiya jayega? Phir vah kisi kaam ka nahi, keval is ke ki bahar phenka jaye aur

manushyon ke pairon tale raunda jaye.
4 Tum jagat ki jyoti ho; jo nagar pahaad par basa huaa hai vah chhip nahi sakta.

15 Aur log diya jalakar paimane ke neeche nahi parantu deevat par rakhte hain, tab us se ghar ke

sab logon ko prakaash pahunchta hai.

16 Usi prakaar tumhara ujiyala manushyon ke samhane chamke ki ve tumhare bhale kamon ko

dekhkar tumhare pita ki, jo swarg mein hain, badai karein.
7 Yah na samjho, ki main vyavastha tha bhavishyadwaktaon ki pustakon ko lop karne aaya hoon.

'8 Lop karne nahi, parantu poora karne aaya hoon, kyonki main tum se sach kahta hoon, ki jab tak
aakaash aur prithvi tal na jayen, tab tak vyavastha se ek matra ya bindu bhi bina poora hue nahi

talega.

19 Isliye jo koi in chhoti se chhoti aagyaon mein se kisi ek ko tode, aur vaisa hi logon ko sikhaye,
vah swarg ke rajya mein sab se chhota kahlayega; parantu jo koi un ka palan karega aur unhein

sikhayega, vahi swarg ke rajya mein mahaan kahlayega.



20 Kyonki main tum se kahta hoon, ki yadi tumhari dharmikta shastriyon aur phareesiyon ki

dharmikta se badhkar na ho, to tum swarg ke rajya mein kabhi pravesh karne na paoge.

21 Tum sun chuke ho, ki poorvakaal ke logon se kaha gaya tha ki hatya na karna, aur jo koi hatya

karega vah kachahri mein dand ke yogya hoga.

%2 Parantu main tum se yah kahta hoon, ki jo koi apne bhai par krodh karega, vah kachahri mein
dand ke yogya hoga: aur jo koi apne bhai ko nikamma kahega vah mahasbha mein dand ke

yogya hoga; aur jo koi kahe “are moorkh” vah narak ki aag ke dand ke yogya hoga.

23 Isliye yadi tu apni bhent vedi par laye, aur vahan tu smaran kare, ki mere bhai ke man mein meri

or se kuchh virodh hai, to apni bhent vahi vedi ke samhane chhod de.
24 Aur jakar pahile apne bhai se mel milaap kar; tab aakar apni bhent chadha.

%5 Jab tak tu apne muddai ke saath maarg hi mein hain, us se jhatpat mel milaap kar le kahi aisa na
ho ki muddai tujhe hakim ko saumpe, aur hakim tujhe sipahi ko saump de aur tu bandeegrih

mein daal diya jaye.

26 Main tum se sach kahta hoon ki jab tak tu kaudi kaudi bhar na de tab tak vahan se chhootne na
payega.

27 Tum sun chuke ho ki kaha gaya tha, ki vyabhichaar na karna.

28 Parantu main tum se yah kahta hoon, ki jo koi kisi stri par kudrishti dale vah apne man mein us

se vyabhichaar kar chuka.

%9 Yadi teri dahini aankh tujhe thokar khilaye, to use nikalkar apne paas se phenk de; kyonki tere
liye yahi bhala hai ki tere angon mein se ek naash ho jaye aur tera sara shareer narak mein na

dala jaye.

30 Aur yadi tera dahina haath tujhe thokar khilaye, to us ko katkar apne paas se phenk de, kyonki
tere liye yahi bhala hai, ki tere angon mein se ek naash ho jaye aur tera sara shareer narak mein

na dala jaye.
31 Yah bhi kaha gaya tha, ki jo koi apni patni ko tyaag de to use tyagpatra de.

32 Parantu main tum se yah kahta hoon ki jo koi apni patni ko vyabhichaar ke siva kisi aur karan se
chhod de, to vah us se vyabhichaar karvata hai; aur jo koi us tyagi hui se byaah kare, vah
vyabhichaar karta hai.

33 Phir tum sun chuke ho, ki poorvakaal ke logon se kaha gaya tha ki jhoothi shapath na khana,
parantu Prabhu ke liye apni shapath ko poori karna.

34 Parantu main tum se yah kahta hoon, ki kabhi shapath na khana; na to swarg ki, kyonki vah

Parmeshwar ka sinhasan hai.



35 Na dharti ki, kyonki vah uske panvon ki chauki hai; na Yerushalem ki, kyonki vah maharaja ka

nagar hai.
36 Apne sir ki bhi shapath na khana kyonki tu ek baal ko bhi na ujla, na kala kar sakta hai.

37 Parantu tumhari baat han ki han, ya nahi ki nahi ho; kyonki jo kuchh is se adhik hota hai vah

burai se hota hai.
38 Tum sun chuke ho, ki kaha gaya tha, ki aankh ke badle aankh, aur daant ke badle daant.

39 Parantu main tum se yah kahta hoon, ki bure ka samna na karna; parantu jo koi tere dahine gaal

par thappad mare, us ki or doosra bhi pher de.
40 Aur yadi koi tujh par nalish karke tera kurta lena chahe, to use dohar bhi le lene de.
41 Aur jo koi tujhe kos bhar begaar mein le jaye to uske saath do kos chala ja.
“2 Jo koi tujh se mange, use de; aur jo tujh se udhaar lena chahe, us se munh na mod.
43 Tum sun chuke ho, ki kaha gaya tha; ki apne padosi se prem rakhna, aur apne bairi se bair.

44 Parantu main tum se yah kahta hoon, ki apne bairiyon se prem rakho aur apne satane valon ke

liye prarthana karo.

4% Jis se tum apne swargeeya pita ki santaan thahroge kyonki vah bhalon aur buron dono par apna

soorya uday karta hai, aur dharmiyon aur adharmiyon donon par menh barsata hai.

46 Kyonki yadi tum apne prem rakhne valon hi se prem rakho, to tumhare liye kya phal hoga? Kya

mahsool lene vale bhi aisa hi nahi karte?

47 Aur yadi tum keval apne bhaiyon hi ko namaskaar karo, to kaun sa bada kaam karte ho? Kya

anyajati bhi aisa nahi karte?

“8 Isliye chahiye ki tum siddh bano, jaisa tumhara swargeeya pita siddh hai.



Matti 6 Matthew 6

! Savdhaan raho! Tum manushyon ko dikhane ke liye apne dharm ke kaam na karo, nahi to apne

swargeeya pita se kuchh bhi phal na paoge.

2 Isliye jab tu daan kare, to apne aage turhi na bajva, jaisa kapti, sabhaon aur galiyon mein karte

hain, taki log un ki badai karein, main tum se sach kahta hoon, ki ve apna phal pa chuke.
3 Parantu jab tu daan kare, to jo tera dahina haath karta hai, use tera banya haath na janne paye.
% Taki tera daan gupt rahe; aur tab tera pita jo gupt mein dekhta hai, tujhe pratiphal dega.

® Aur jab tu prarthana kare, to kaptiyon ke samaan na ho kyonki logon ko dikhane ke liye sabhaon
mein aur sadkon ke modon par khade hokar prarthana karna un ko achchha lagta hai; main

tum se sach kahta hoon, ki ve apna pratiphal pa chuke.

® Parantu jab tu prarthana kare, to apni kothri mein ja; aur dwaar band kar ke apne pita se jo gupt

mein hai prarthana kar; aur tab tera pita jo gupt mein dekhta hai, tujhe pratiphal dega.

’ Prarthana karte samay anyajatiyon ki nai bak bak na karo; kyonki ve samajhte hain ki unke bahut

bolne se un ki suni jayegi.

8 So tum un ki nai na bano, kyonki tumhara pita tumhare mangne se pahile hi janta hai, ki tumhari
kya kya aavashyakta hai.

® So tum is reeti se prarthana kiya karo; “he hamare pita, tu jo swarg mein hai; tera naam pavitra

mana jaye.
10 Tera rajya aaye; teri ichchha jaisi swarg mein poori hoti hai, vaise prithvi par bhi ho.
" Hamari din bhar ki roti aaj hamein de.

12 Aur jis prakaar ham ne apne apradhiyon ko kshama kiya hai, vaise hi tu bhi hamare apradhon ko

kshama kar.

13 Aur hamein pareeksha mein na la, parantu burai se bacha; kyonki rajya aur parakram aur

mahima sada tere hi hain.” Aamin.

14 Isliye yadi tum manushya ke apraadh kshama karoge, to tumhara swargeeya pita bhi tumhein

kshama karega.

15 Aur yadi tum manushyon ke apraadh kshama na karoge, to tumhara pita bhi tumhare apraadh

kshama na karega.

16 Jab tum upvaas karo, to kaptiyon ki nai tumhare munh par udasi na chhai rahe, kyonki ve apna
munh banaye rahte hain, taki log unhein upvasi janein; main tum se sach kahta hoon, ki ve

apna pratiphal pa chuke.

7 Parantu jab tu upvaas kare to apne sir par tel mal aur munh dho.



'8 Taki log nahi parantu tera pita jo gupt mein hai, tujhe upvasi jane; is dasha mein tera pita jo

gupt mein dekhta hai, tujhe pratiphal dega.

19 Apne liye prithvi par dhan ikattha na karo; jahan keeda aur kai bigadte hain, aur jahan chor

sendh lagate aur churate hain.

20 Parantu apne liye swarg mein dhan ikattha karo, jahan na to keeda, aur na kai bigadte hain, aur

jahan chor na sendh lagate aur na churate hain.
1 Kyonki jahan tera dhan hai vahan tera man bhi laga rahega.
22 Shareer ka diya aankh hai: isliye yadi teri aankh nirmal ho, to tera sara shareer bhi ujiyala hoga.

23 Parantu yadi teri aankh buri ho, to tera sara shareer bhi andhiyara hoga; is karan vah ujiyala jo

tujh mein hai yadi andhakaar ho to vah andhakaar kaisa bada hoga.

24 Koi manushya do swamiyon ki seva nahi kar sakta, kyonki vah ek se bair or doosre se prem
rakhega, va ek se mila rahega aur doosre ko tuchchh janega; “tum Parmeshwar aur dhan dono

ki seva nahi kar sakte”.

25 Isliye main tum se kahta hoon, ki apne praan ke liye yah chinta na karna ki ham kya khayenge?
Aur kya peeyenge? Aur na apne shareer ke liye ki kya pahinenge? Kya praan bhojan se, aur

shareer vastra se badhkar nahi?

26 Aakaash ke pakshiyon ko dekho! Ve na bote hain, na katte hain, aur na khatton mein batorte

hain; taubhi tumhara swargeeya pita un ko khilata hai; kya tum un se adhik moolya nahi rakhte.
27 Tum mein kaun hai, jo chinta karke apni avastha mein ek ghadi bhi badha sakta hai

28 Aur vastra ke liye kyon chinta karte ho? Jangli sosnon par dhyaan karo, ki vai kaise badhte hain,

ve na to parishram karte hain, na katte hain.

29 Taubhi main tum se kahta hoon, ki sulaimaan bhi, apne sare vibhav mein un mein se kisi ke

samaan vastra pahine hue na tha.

30 Isliye jab Parmeshwar maidaan ki ghaas ko, jo aaj hai, aur kal bhaad mein jhon ki jayegi, aisa

vastra pahinata hai, to he alpavishwasiyon, tum ko vah kyonkar na pahinayega?
31 Isliye tum chinta karke yah na kahna, ki ham kya khayenge, ya kya peeyenge, ya kya pahinenge?

32 Kyonki anyajati in sab vastuon ki khoj mein rahte hain, aur tumhara swargeeya pita janta hai, ki

tumbhein ye sab vastuein chahiye.
33 Isliye pahile tum use rajya aur dharm ki khoj karo to ye sab vastuein bhi tumhein mil jayengi.

34 So kal ke liye chinta na karo, kyonki kal ka din apni chinta aap kar lega; aaj ke liye aaj hi ka dukh
bahut hai.



Matti 7 Matthew 7

! Dosh mat lagao, ki tum par bhi dosh na lagaya jaye.

2 Kyonki jis prakaar tum dosh lagate ho, usi prakaar tum par bhi dosh lagaya jayega; aur jis naap se

tum napte ho, usi se tumhare liye bhi napa jayega.
* Tu kyon apne bhai ki aankh ke tinke ko dekhta hai, aur apni aankh ka lattha tujhe nahi soojhta?.

“ Aur jab teri hi aankh me lattha hai, to tu apne bhai se kyonkar kah sakta hai, ki la main teri aankh

se tinka nikaal dun.

® He kapti, pahle apni aankh mein se lattha nikaal le, tab tu apne bhai ki aankh ka tinka bhali
bhanti dekhkar nikaal sakega.

® Pavitra vastu kutton ko na do, aur apne moti sooaron ke aage mat dalo; aisa na ho ki ve unhein

panvon tale raundein aur palat kar tum ko phaad dalein.

’ Mango, to tumhein diya jayega; dhoondho, to tum paoge; khatakhtao, to tumhare liye khola
jayega.
& Kyonki jo koi mangta hai, use milta hai; aur jo dhoondhta hai, vah pata hai aur jo khatakhtata

hai, uske liye khola jayega.
° Tum mein se aisa kaun manushya hai, ki yadi uska putra us se roti mange, to vah use patthar de?
10 Va machhli mange, to use saamp de?

1 So jab tum bure hokar, apne bachchon ko achchhi vastuein dena jante ho, to tumhara swargeeya

pita apne mangne valon ko achchhi vastuein kyon na dega?

12 Is karan jo kuchh tum chahte ho, ki manushya tumhare saath karein, tum bhi un ke saath vaisa

hi karo; kyonki vyavastha aur bhavishyadwaktaon ki shiksha yahi hai.

13 Saket phatak se pravesh karo, kyonki chauda hai vah phatak aur chakal hai vah maarg jo vinaash

ko pahunchata hai; aur bahutere hain jo us se pravesh karte hain.

4 Kyonki saket hai vah phatak aur sakra hai vah maarg jo jeevan ko pahunchata hai, aur thode hain

jo use pate hain.

15 Thoothe bhavishyadwaktaon se savdhaan raho, jo bhedon ke bhesh mein tumhare paas aate

hain, parantu antar mein phadne vale bhediye hain.

16 Un ke phalon se tum unhein pahchaan log kya jhadiyon se angoor, va oontaktaron se anjeer
todte hain?

17 Isi prakaar har ek achchha ped achchha phal lata hai aur nikamma ped bura phal lata hai.

'8 Achchha ped bura phal nahi la sakta, aur na nikamma ped achchha phal la sakta hai.



19 Jo jo ped achchha phal nahi lata, vah kata aur aag mein dala jata hai.
20 S0 un ke phalon se tum unhein pahchaan loge.

21 Jo mujh se, he Prabhu, he Prabhu kahta hai, un mein se har ek swarg ke rajya mein pravesh na

karega, parantu vahi jo mere swargeeya pita ki ichchha par chalta hai.

22 Us din bahutere mujh se kahenge; he Prabhu, he Prabhu, kya ham ne tere naam se
bhavishyadwani nahi ki, aur tere naam se dushtatmaon ko nahi nikala, aur tere naam se bahut

achambhe ke kaam nahi kiye?

23 Tab main un se khulkar kah doonga ki main ne tum ko kabhi nahi jana, he kukarm karne valon,

mere paas se chale jao.

24 Tsliye jo koi meri ye batein sunkar unhein manta hai vah us buddhimaan manushya ki nai

thahrega jis ne apna ghar chattaan par banaya.

25 Aur menh barsa aur badhein aai, aur aandhiyan chali, aur us ghar par takkarein lagi, parantu vah

nahi gira, kyonki us ki nev chattaan par dali gai thi.

26 Parantu jo koi meri ye batein sunta hai aur un par nahi chalta vah us nirbuddhi manushya ki nai

thahrega jis ne apna ghar balu par banaya.

27 Aur menh barsa, aur badhein aai, aur aandhiyan chali, aur us ghar par takkarein lagi aur vah

girkar satyanaash ho gaya.
28 JTab Yeshu ye batein kah chuka, to aisa huaa ki bheed uske updesh se chakit hui.

29 Kyonki vah un ke shastriyon ke samaan nahi parantu adhikari ki nai unhein updesh deta tha.



Matti 8 Matthew 8

! Jab vah us pahaad se utra, to ek badi bheed uske peechhe ho li.

2 Aur dekho, ek kodhi ne paas aakar use pranaam kiya aur kaha; ki he Prabhu yadi tu chahe, to
mujhe shuddh kar sakta hai.

? Yeshu ne haath badhakar use chhooaa, aur kaha, main chahta hoon, tu shuddh ho ja aur vah
turant kodh se shuddh ho gaya.

* Yeshu ne us se kaha; dekh, kisi se na kahna parantu jakar apne aap ko yajak ko dikhla aur jo

chadhava Musa ne thahraya hai use chadha, taki un ke liye gavahi ho.
®> Aur jab vah kaphranhoom mein aaya to ek soobedaar ne uske paas aakar us se binti ki.
® Ki he Prabhu, mera sevak ghar mein jhole ka mara bahut dukhi pada hai.
’ Us ne us se kaha; main aakar use changa karoonga.

8 Soobedaar ne uttar diya; ki he Prabhu main is yogya nahi, ki tu meri chhat ke tale aaye, par keval

mukh se kah de to mera sevak changa ho jayega.

® Kyonki main bhi paradheen manushya hoon, aur sipahi mere haath mein hain, aur jab ek se
kahta hoon, ja, to vah jata hai; aur doosre ko ki aa, to vah aata hai; aur apne daas se kahta hoon,

ki yah kar, to vah karta hai.

10 Yah sunkar Yeshu ne achambha kiya, aur jo uske peechhe aa rahe the un se kaha; main tum se

sach kahta hoon, ki main ne Israel mein bhi aisa vishwaas nahi paya.

1 Aur main tum se kahta hoon, ki bahutere poorva aur pashchim se aakar Ibrahim aur Ishaq aur

Yakub ke saath swarg ke rajya mein baithenge.

12 Parantu rajya ke santaan bahar andhiyare mein daal diye jayenge: vahan rona aur danton ka

peesna hoga.

13 Aur Yeshu ne soobedaar se kaha, ja; jaisa tera vishwaas hai, vaisa hi tere liye ho: aur uska sevak

usi ghadi changa ho gaya.
14 Aur Yeshu ne Patras ke ghar mein aakar us ki saas ko jwar mein padi dekha.
15 Us ne uska haath chhooaa aur uska jwar utar gaya; aur vah uthkar us ki seva karne lagi.

16 JTab sandhya hui tab ve uske paas bahut se logon ko laye jin mein dushtatmayen thi aur us ne un

aatmaon ko apne vachan se nikaal diya, aur sab beemaron ko changa kiya.

7 Taki jo vachan yashayaah bhavishyadwakta ke dwara kaha gaya tha vah poora ho, ki us ne aap

hamari durbaltaon ko le liya aur hamari beemariyon ko utha liya.

'8 Yeshu ne apni charon or ek badi bheed dekhkar us paar jane ki aagya di.



19 Aur ek shastri ne paas aakar us se kaha, he guru, jahan kahi tu jayega, main tere peechhe

peechhe ho loonga.

20 Yeshu ne us se kaha, lomdiyon ke bhat aur aakaash ke pakshiyon ke basere hote hain; parantu

manushya ke putra ke liye sir dharne ki bhi jagah nahi hai.
21 Ek aur chele ne us se kaha, he Prabhu, mujhe pahile jane de, ki apne pita ko gaad dun.
22 Yeshu ne us se kaha, tu mere peechhe ho le; aur murdon ko apne murde gadne de.
23 Jab vah naav par chadha, to uske chele uske peechhe ho liye.

24 Aur dekho, jheel mein ek aisa bada toophaan utha ki naav lahron se dhampne lagi; aur vah so
raha tha.

25 Tab unhonne paas aakar use jagaya, aur kaha, he Prabhu, hamein bacha, ham naash hue jate

hain.

26 Us ne un se kahaj; he alpavishwasiyon, kyon darte ho? Tab us ne uthkar aandhi aur pani ko danta,

aur sab shaant ho gaya.

27 Aur log achambha karke kahne lage ki yah kaisa manushya hai, ki aandhi aur pani bhi us ki

aagya mante hain.

28 Jab vah us paar gadreniyon ke desh mein pahuncha, to do manushya jin mein dushtatmayen thi

kabron se nikalte hue use mile, jo itne prachand the, ki koi us maarg se ja nahi sakta tha.

29 Aur dekho, unhonne chillakar kaha; he Parmeshwar ke putra, hamara tujh se kya kaam? Kya tu

samay se pahile hamein dukh dene yahan aaya hai?
30 Un se kuchh door bahut se sooaron ka ek jhund char raha tha.

31 Dushtatmaon ne us se yah kahkar binti ki, ki yadi tu hamein nikalta hai, to sooaron ke jhund

mein bhej de.

32 Us ne un se kaha, jao, ve nikalkar sooaron mein paith gaye aur dekho, sara jhund kadade par se

jhapatkar pani mein ja pada aur doob mara.

33 Aur charvahe bhage, aur nagar mein jakar ye sab batein aur jin mein dushtatmayen thi un ka

sara haal kah sunaya.

34 Aur dekho, sare nagar ke log Yeshu se bhent karne ko nikal aaye aur use dekhkar binti ki, ki

hamare sivanon se bahar nikal ja.



Matti o Matthew 9

! Phir vah naav par chadhkar paar gaya; aur apne nagar mein aaya.

2 Aur dekho, kai log ek jhole ke mare hue ko khaat par rakhkar uske paas laye; Yeshu ne un ka
vishwaas dekhkar, us jhole ke mare hue se kaha; he putra, dhadhas baandh; tere paap kshama

hue.
® Aur dekho, kai shastriyon ne socha, ki yah to Parmeshwar ki ninda karta hai.

“ Yeshu ne un ke man ki batein maloom karke kaha, ki tum log apne apne man mein bura vichaar
kyon kar rahe ho?

® Sahaj kya hai, yah kahna, ki tere paap kshama hue; ya yah kahna ki uth aur chal phir.

® Parantu isliye ki tum jaan lo ki manushya ke putra ko prithvi par paap kshama karne ka adhikaar

hai (us ne jhole ke mare hue se kaha ) uth: apni khaat utha, aur apne ghar chala ja.
 Vah uthkar apne ghar chala gaya.

® Log yah dekhkar dar gaye aur Parmeshwar ki mahima karne lage jis ne manushyon ko aisa

adhikaar diya hai.

° Vahan se aage badhkar Yeshu ne matti naam ek manushya ko mahsool ki chauki par baithe

dekha, aur us se kaha, mere peechhe ho le. Vah uthkar uske peechhe ho liya.

10 Aur jab vah ghar mein bhojan karne ke liye baitha to bahutere mahsool lene vale aur papi aakar

Yeshu aur uske chelon ke saath khane baithe.

1 Yah dekhkar phareesiyon ne uske chelon se kaha; tumhara guru mahsool lene valon aur papiyon
ke saath kyon khata hai?

12 Us ne yah sunkar un se kaha, vaidya bhale changon ko nahi parantu beemaron ko avashya hai.

13 So tum jakar is ka arth seekh lo, ki main balidaan nahi parantu daya chahta hoon; kyonki main

dharmiyon ko nahi parantu papiyon ko bulane aaya hoon.

4 Tab Yuhanna ke chelon ne uske paas aakar kaha; kya karan hai ki ham aur phareesi itna upvaas

karte hain, par tere chele upvaas nahi karte?

15 Yeshu ne un se kaha; kya barati, jab tak dulha un ke saath hai shok kar sakte hain? Par ve din

aayenge ki doolha un se alag kiya jayega, us samay ve upvaas karenge.

16 Ko re kapde ka paiband purane pahiravan par koi nahi lagata, kyonki vah paiband pahiravan se

aur kuchh kheench leta hai, aur vah adhik phat jata hai.

7 Aur naya dakhras purani mashkon mein nahi bharte hain; kyonki aisa karne se mashkein phat
jati hain, aur dakhras bah jata hai aur mashkein naash ho jati hain, parantu naya dakhras nai

mashkon mein bharte hain aur vah donon bachi rahti hain.



18 Vah un se ye batein kah hi raha tha, ki dekho, ek sardaar ne aakar use pranaam kiya aur kaha

meri putri abhi mari hai; parantu chalkar apna haath us par rakh, to vah jeevit ho jayegi.
19 Yeshu uthkar apne chelon samet uske peechhe ho liya.

20 Aur dekho, ek stri ne jis ke barah varsh se lohu bahta tha, uske peechhe se aakar uske vastra ke

aanchal ko chhu liya.

21 Kyonki vah apne man mein kahti thi ki yadi main uske vastra hi ko chhu loongi to changi ho

jaoongi.

22 Yeshu ne phirkar use dekha, aur kaha; putri dhadhas baandh; tere vishwaas ne tujhe changa kiya

hai; so vah stri usi ghadi changi ho gai.

23 Jab Yeshu us sardaar ke ghar mein pahuncha aur bansli bajane valon aur bheed ko hullad
machate dekha tab kaha.

24 Hat jao, ladki mari nahi, par soti hai; is par ve us ki hansi karne lage.
25 Parantu jab bheed nikaal di gai, to us ne bheetar jakar ladki ka haath pakda, aur vah ji uthi.
26 Aur is baat ki charcha us sare desh mein phail gai.

27 Jab Yeshu vahan se aage badha, to do andhe uske peechhe yah pukarte hue chale, ki he Daud ki

santaan, ham par daya kar.

28 JTab vah ghar mein pahuncha, to ve andhe us ke paas aaye; aur Yeshu ne un se kaha; kya tumhein

vishwaas hai, ki main yah kar sakta hoon unhonne us se kaha; han Prabhu.
29 Tab us ne un ki aankhe chhookar kaha, tumhare vishwaas ke anusaar tumhare liye ho.
30 Aur un ki aankhe khul gai aur Yeshu ne unhein chitakar kaha; savdhaan, koi is baat ko na jane.
31 Par unhonne nikalkar sare desh mein uska yash phaila diya.
32 Jab ve bahar ja rahe the, to dekho, log ek goonge ko jis mein dushtatma thi us ke paas laye.

33 Aur jab dushtatma nikaal di gai, to goonga bolne laga; aur bheed ne achambha karke kaha ki

Israel mein aisa kabhi nahi dekha gaya.

34 Parantu phareesiyon ne kaha, yah to dushtatmaon ke sardaar ki sahayta se dushtatmaon ko

nikalta hai.

35 Aur Yeshu sab nagron aur ganvon mein phirta raha aur un ki sabhaon mein updesh karta, aur

rajya ka susmachaar prachaar karta, aur har prakaar ki beemari aur durbalta ko door karta raha.

% Jab us ne bheed ko dekha to us ko logon par taras aaya, kyonki ve un bhedon ki nai jinka koi

rakhvala na ho, vyakul aur bhatke hue se the.

37 Tab us ne apne chelon se kaha, pakke khet to bahut hain par majdoor thode hain.



38 Isliye khet ke swami se binti karo ki vah apne khet katne ke liye majdoor bhej de.



Matti 10 Matthew 10

! Phir us ne apne barah chelon ko paas bulakar, unhein ashuddh aatmaon par adhikaar diya, ki

unhein nikalein aur sab prakaar ki beemariyon aur sab prakaar ki durbaltaon ko door karein.

2 Aur barah preriton ke naam ye hain: pahila Shamaun, jo Patras kahlata hai, aur uska bhai

andriyaas; jabdi ka putra Yakub, aur uska bhai Yuhanna;
3 Philippus aur bar-tulmai thoma aur mahsool lenevala matti, halphai ka putra Yakub aur taddai.
4 Shamaun kanani, aur Yahuda iskariyoti, jis ne use pakadva bhi diya.

® In barhon ko Yeshu ne yah aagya dekar bheja ki anyajatiyon ki or na jana, aur samriyon ke kisi

nagar mein pravesh na karna.
® Parantu Israel ke gharane hi ki khoi hui bhedon ke paas jana.
” Aur chalte chalte prachaar kar kaho ki swarg ka rajya nikat aa gaya hai.

8 Beemaron ko changa karo: mare huon ko jilao: kodhiyon ko shuddh karo: dushtatmaon ko

nikalo: tum ne sentment paya hai, sentment do.
° Apne patukon mein na to sona, aur na roopa, aur na tamba rakhna.

10 Maarg ke liye na jholi rakho, na do kurte, na joote aur na lathi lo, kyonki majdoor ko uska

bhojan milna chahiye.

' Jis kisi nagar ya gaanv mein jao to pata lagao ki vahan kaun yogya hai aur jab tak vahan se na

niklo, usi ke yahan raho.
12 Aur ghar mein pravesh karte hue us ko aasheesh dena.

13 Yadi us ghar ke log yogya honge to tumhara kalyaan un par pahunchega parantu yadi ve yogya

na hon to tumhara kalyaan tumhare paas laut aayega.

14 Aur jo koi tumhein grahan na kare, aur tumhari batein na sune, us ghar ya us nagar se nikalte

hue apne panvon ki dhool jhaad dalo.

15 Main tum se sach kahta hoon, ki nyaay ke din us nagar ki dasha se sadom aur amora ke desh ki

dasha adhik sahne yogya hogi.

16 Dekho, main tumhein bhedon ki nai bhediyon ke beech mein bhejta hoon so sampon ki nai

buddhimaan aur kabootron ki nai bhole bano.

7 Parantu logon se savdhaan raho, kyonki ve tumhein mahasbhaon mein saupenge, aur apni

panchayat mein tumhein kode marenge.

'8 Tum mere liye hakimon or rajaon ke samhane un par, aur anyajatiyon par gavaah hone ke liye

pahunchaye jaoge.



19 Jab ve tumhein pakadvayenge to yah chinta na karna, ki ham Kkis reeti se; ya kya kahenge: kyonki

jo kuchh tum ko kahna hoga, vah usi ghadi tumhein bata diya jayega.
20 Kyonki bolne vale tum nahi ho parantu tumhare pita ka aatma tum mein bolta hai.

21 Bhai, bhai ko aur pita putra ko, ghaat ke liye ssumpenge, aur ladke-bale mata-pita ke virodh

mein uthkar unhein marva dalenge.

22 Mere naam ke karan sab log tum se bair karenge, par jo ant tak dheeraj dhare rahega usi ka

uddhaar hoga.

23 JTab ve tumhein ek nagar mein satayen, to doosre ko bhaag jana. Main tum se sach kahta hoon,

tum Israel ke sab nagron mein na phir chukoge ki manushya ka putra aa jayega.
24 Chela apne guru se bada nahi; aur na daas apne swami se.

25 Chele ka guru ke, aur daas ka swami ke barabar hona hi bahut hai; jab unhonne ghar ke swami

ko Shaitan kaha to uske ghar valon ko kyon na kahenge?

%6 So un se mat darna, kyonki kuchh dhapa nahi, jo khola na jayega; aur na kuchh chhipa hai, jo

jana na jayega.

27 Jo main tum se andhiyare mein kahta hoon, use ujiyale mein kaho; aur jo kanon kaan sunte ho,

use kothon par se prachaar karo.

28 Jo shareer ko ghaat karte hain, par aatma ko ghaat nahi kar sakte, un se mat darna; par usi se

daro, jo aatma aur shareer donon ko narak mein naash kar sakta hai.

29 Kya paise me do gauraiye nahi bikti? Taubhi tumhare pita ki ichchha ke bina un mein se ek bhi

bhoomi par nahi gir sakti.
30 Tumbhare sir ke baal bhi sab gine hue hain.
31 Isliye, daro nahi; tum bahut gauraiyon se badhkar ho.

32 Jo koi manushyon ke samhane mujhe maan lega, use main bhi apne swargeeya pita ke samhane

maan loonga.

33 Par jo koi manushyon ke samhane mera inkaar karega us se main bhi apne swargeeya pita ke

samhane inkaar karoonga.

34 Yah na samjho, ki main prithvi par milaap karane ko aaya hoon; main milaap karane ko nahi, par

talvaar chalvane aaya hoon.

35 Main to aaya hoon, ki manushya ko uske pita se, aur beti ko us ki maa se, aur bahu ko us ki saas

se alag kar dun.

36 Manushya ke bairi uske ghar hi ke log honge.



37 Jo mata ya pita ko mujh se adhik priya janta hai, vah mere yogya nahi aur jo beta ya beti ko mujh

se adhik priya janta hai, vah mere yogya nahi.
38 Aur jo apna kroos lekar mere peechhe na chale vah mere yogya nahi.

39 Jo apne praan bachata hai, vah use khoyega; aur jo mere karan apna praan khota hai, vah use
payega.
40 Jo tumhein grahan karta hai, vah mujhe grahan karta hai; aur jo mujhe grahan karta hai, vah

mere bhejne vale ko grahan karta hai.

“1 Jo bhavishyadwakta ko bhavishyadwakta jankar grahan kare, vah bhavishyadwakta ka badla

payega; aur jo dharmi jankar dharmi ko grahan kare, vah dharmi ka badla payega.

42 Jo koi in chhoton mein se ek ko chela jankar keval ek katora thanda pani pilaye, main tum se

sach kahta hoon, vah kisi reeti se apna pratiphal na khoyega.



Matti 11 Matthew 11

! Jab Yeshu apne barah chelon ko aagya de chuka, to vah un ke nagron mein updesh aur prachaar

karne ko vahan se chala gaya.

2 Yuhanna ne bandeegrih mein Masih ke kamon ka samachaar sunkar apne chelon ko us se yah
poochhne bheja.

® Ki kya aanevala tu hi hai: ya ham doosre ki baat johein?
“ Yeshu ne uttar diya, ki jo kuchh tum sunte ho aur dekhte ho, vah sab jakar Yuhanna se kah do.

® Ki andhe dekhte hain aur langde chalte phirte hain; kodhi shuddh kiye jate hain aur bahire sunte

hain, murde jilaye jate hain; aur kangalon ko susmachaar sunaya jata hai.
® Aur dhanya hai vah, jo mere karan thokar na khaye.

’ Jab ve vahan se chal diye, to Yeshu Yuhanna ke vishay mein logon se kahne laga; tum jangal mein
kya dekhne gaye the? Kya hava se hilte hue sarkande ko?

& Phir tum kya dekhne gaye the? Kya komal vastra pahine hue manushya ko? Dekho, jo komal

vastra pahinte hain, ve rajphavnon mein rahte hain.

® To phir kyon gaye the? Kya kisi bhavishyadwakta ko dekhne ko? Han; main tum se kahta hoon,
varan bhavishyadwakta se bhi bade ko.

10 Yah vahi hai, jis ke vishay mein likha hai, ki dekh; main apne doot ko tere aage bhejta hoon, jo

tere aage tera maarg taiyaar karega.

1 Main tum se sach kahta hoon, ki jo striyon se janme hain, un mein se Yuhanna baptisma dene

vale se koi bada nahi huaa; par jo swarg ke rajya mein chhote se chhota hai vah us se bada hai.

12 Yuhanna baptisma dene vale ke dinon se ab tak swarg ke rajya par jor hota raha hai, aur balvaan

use chheen lete hain.
13 Yuhanna tak sare bhavishyadwakta aur vyavastha bhavishyadwavani karte rahe.
14 Aur chaho to mano, eliyyaah jo aanevala tha, vah yahi hai.
15 Jis ke sunne ke kaan hon, vah sun le.

'6 Main is samay ke logon ki upma kis se dun? Ve un balkon ke samaan hain, jo bajaron mein

baithe hue ek doosre se pukarkar kahte hain.

7 Ki ham ne tumhare liye bansli bajai, aur tum na nache; ham ne vilaap kiya, aur tum ne chhati

nahi peeti.

18 Kyonki Yuhanna na khata aaya aur na peeta, aur ve kahte hain ki us mein dushtatma hai.



19 Manushya ka putra khata-peeta aaya, aur ve kahte hain ki dekho, petu aur piyakkad manushya,
mahsool lene valon aur papiyon ka mitra; par gyaan apne kamon mein sachcha thahraya gaya
hai.

20 Tab vah un nagron ko ulahna dene laga, jin mein us ne bahutere samarth ke kaam kiye the;

kyonki unhonne apna man nahi phiraya tha.

1 Haay, khurajeen; haay, baitsaida; jo samarth ke kaam tum mein kiye gaye, yadi ve soor aur saida

mein kiye jate, to taat odhkar, aur raakh mein baithkar, ve kab ke man phira lete.

22 Parantu main tum se kahta hoon; ki nyaay ke din tumhari dasha se soor aur saida ki dasha adhik

sahne yogya hogi.

23 Aur he kaphranhoom, kya tu swarg tak ooncha kiya jayega? Tu to adholok tak neeche jayega; jo

samarth ke kaam tujh mein kiye gaye hai, yadi sadom mein kiye jate, to vah aaj tak bana rahta.

24 Par main tum se kahta hoon, ki nyaay ke din teri dasha se sadom ke desh ki dasha adhik sahne
yogya hogi.

25 Usi samay Yeshu ne kaha, he pita, swarg aur prithvi ke Prabhu; main tera dhanyavaad karta
hoon, ki tu ne in baton ko gyaniyon aur samajhdaron se chhipa rakha, aur balkon par pragat
kiya hai.

26 Han, he pita, kyonki tujhe yahi achchha laga.

27 Mere pita ne mujhe sab kuchh saumpa hai, aur koi putra ko nahi janta, keval pita; aur koi pita ko

nahi janta, keval putra aur vah jis par putra use pragat karna chahe.

%8 He sab parishram karne valon aur bojh se dabe logon, mere paas aao; main tumhein vishraam

doonga.

29 Mera jooaa apne oopar utha lo; aur mujh se seekho; kyonki main namra aur man mein deen

hoon: aur tum apne man mein vishraam paoge.

30 Kyonki mera jooaa sahaj aur mera bojh halka hai.



Matti 12 Matthew 12

! Us samay Yeshu sabt ke din kheton mein se hokar ja raha tha, aur uske chelon ko bhookh lagi, so

ve balein tod tod kar khane lage.

2 Phareesiyon ne yah dekhkar us se kaha, dekh tere chele vah kaam kar rahe hain, jo sabt ke din

karna uchit nahi.

% Us ne un se kaha; kya tum ne nahi padha, ki Daud ne, jab vah aur uske sathi bhookhe hue to kya
kiya?

* Vah kyonkar Parmeshwar ke ghar mein gaya, aur bhent ki rotiyan khai, jinhein khana na to use

aur uske sathiyon ko, par keval yajkon ko uchit tha?

® Ya tum ne vyavastha mein nahi padha, ki yajak sabt ke din mandir mein sabt ke din ke vidhi ko

todne par bhi nirdosh thaharte hain.
® Par main tum se kahta hoon, ki yahan vah hai, jo mandir se bhi bada hai.

’ Yadi tum is ka arth jante ki main daya se prasann hoon, balidaan se nahi, to tum nirdosh ko doshi

na thahrate.
8 Manushya ka putra to sabt ke din ka bhi Prabhu hai.
? Vahan se chalkar vah un ki sabha ke ghar mein aaya.

10 Aur dekho, ek manushya tha, jis ka haath sookha huaa tha; aur unhonne us par dosh lagane ke

liye us se poochha, ki kya sabt ke din changa karna uchit hai?

1 Us ne un se kaha; tum mein aisa kaun hai, jis ki ek hi bhed ho, aur vah sabt ke din gadhe mein

gir jaye, to vah use pakadkar na nikale?

12 Bhala, manushya ka moolya bhed se kitna badh kar hai; isliye sabt ke din bhalai karna uchit hai:

tab us ne us manushya se kaha, apna haath badha.
13 Us ne badhaya, aur vah phir doosre haath ki nai achchha ho gaya.
14 Tab phareesiyon ne bahar jakar uske virodh mein sammati ki, ki use kis prakaar naash karein?

15 Yah jankar Yeshu vahan se chala gaya; aur bahut log uske peechhe ho liye; aur us ne sab ko

changa kiya.
'8 Aur unhein chitaya, ki mujhe pragat na karna.
7 Ki jo vachan yashayaah bhavishyadwakta ke dwara kaha gaya tha, vah poora ho.

18 Ki dekho, yah mera sevak hai, jise main ne chuna hai; mera priya, jis se mera man prasann hai:

main apna aatma us par daloonga; aur vah anyajatiyon ko nyaay ka samachaar dega.

19 Vah na jhagda karega, aur na dhoom machayega; aur na bajaron mein koi uska shabd sunega.



20 Vah kuchle hue sarkande ko na todega; aur dhooaan deti hui batti ko na bujhayega, jab tak nyaay

ko prabal na karaye.
21 Aur anyajatiyan uske naam par aasha rakhengi.

%2 Tab log ek andhe-goonge ko jis mein dushtatma thi, uske paas laye; aur us ne use achchha kiya;

aur vah goonga bolne aur dekhne laga.
23 Is par sab log chakit hokar kahne lage, yah kya Daud ki santaan ka hai?

24 Parantu phareesiyon ne yah sunkar kaha, yah to dushtatmaon ke sardaar Shaitan ki sahayta ke

bina dushtatmaon ko nahi nikalta.

25 Us ne un ke man ki baat jankar un se kahay; jis kisi rajya mein phoot hoti hai, vah ujad jata hai,

aur koi nagar ya gharana jis mein phoot hoti hai, bana na rahega.

26 Aur yadi Shaitan hi Shaitan ko nikale, to vah apna hi virodhi ho gaya hai; phir uska rajya kyonkar

bana rahega?

27 Bhala, yadi main Shaitan ki sahayta se dushtatmaon ko nikalta hoon, to tumhare vansh kis ki

sahayta se nikalte hain? Isliye ve hi tumhara nyaay chukayenge.

28 Par yadi main Parmeshwar ke aatma ki sahayta se dushtatmaon ko nikalta hoon, to Parmeshwar

ka rajya tumhare paas aa pahuncha hai.

29 Ya kyonkar koi manushya kisi balvant ke ghar mein ghuskar uska maal loot sakta hai jab tak ki

pahile us balvant ko na baandh le aur tab vah uska ghar loot lega.
30 Jo mere saath nahi, vah mere virodh mein hai; aur jo mere saath nahi batorta, vah bithrata hai.

31 Isliye main tum se kahta hoon, ki manushya ka sab prakaar ka paap aur ninda kshama ki jayegi,

par aatma ki ninda kshama na ki jayegi.

32 Jo koi manushya ke putra ke virodh mein koi baat kahega, uska yah apraadh kshama kiya jayega,
parantu jo koi pavitra-aatma ke virodh mein kuchh kahega, uska apraadh na to is lok mein aur

na par lok mein kshama kiya jayega.

33 Yadi ped ko achchha kaho, to uske phal ko bhi achchha kaho; ya ped ko nikamma kaho, to uske
phal ko bhi nikkama kahoj; kyonki ped phal hi se pahchana jata hai.

34 He saamp ke bachchon, tum bure hokar kyonkar achchhi batein kah sakte ho? Kyonki jo man

mein bhara hai, vahi munh par aata hai.

% Bhala, manushya man ke bhale bhandaar se bhali batein nikalta hai; aur bura manushya bure

bhandaar se buri batein nikalta hai.

36 Aur mai tum se kahta hoon, ki jo jo nikammi batein manushya kahenge, nyaay ke din har ek baat
ka lekha denge.



37 Kyonki tu apni baton ke karan nirdosh aur apni baton hi ke karan doshi thahraya jayega.

38 [s par kitne shastriyon aur phareesiyon ne us se kaha, he guru, ham tujh se ek chinh dekhna
chahte hain.

39 Us ne unhein uttar diya, ki is yug ke bure aur vyabhichari log chinh dhoondhte hain; parantu
yoonus bhavishyadwakta ke chinh ko chhod koi aur chinh un ko na diya jayega.

0 Yoonus teen raat din jal-jantu ke pet mein raha, vaise hi manushya ka putra teen raat din prithvi

ke bheetar rahega.

41 Neenve ke log nyaay ke din is yug ke logon ke saath uthkar unhein doshi thahrayenge, kyonki
unhonne yoonus ka prachaar sunkar, man phiraya aur dekho, yahan vah hai jo yoonus se bhi
bada hai.

“2 Dakkhin ki rani nyaay ke din is yug ke logon ke saath uthkar unhein doshi thahrayegi, kyonki
vah sulaimaan ka gyaan sunne ke liye prithvi ki chhor se aai, aur dekho, yahan vah hai jo

sulaimaan se bhi bada hai.

43 Jab ashuddh aatma manushya mein se nikal jati hai, to sookhi jaghon mein vishraam dhoondhti

phirti hai, aur pati nahi.

44 Tab kahti hai, ki main apne usi ghar mein jahan se nikli thi, laut jaoongi, aur aakar use soona,

jhada-buhara aur saja sajaya pati hai.

45 Tab vah jakar apne se aur buri saat aatmaon ko apne saath le aati hai, aur ve us mein paithkar
vahan vaas karti hai, aur us manushya ki pichhli dasha pahile se bhi buri ho jati haij; is yug ke

bure logon ki dasha bhi aisi hi hogi.

46 Jab vah bheed se batein kar hi raha tha, to dekho, us ki mata aur bhai bahar khade the, aur us se

batein karna chahte the.

47 Kisi ne us se kaha; dekh teri mata aur tere bhai bahar khade hain, aur tujh se batein karna chahte

hain.
“% Yah sun us ne kahne vale ko uttar diya; kaun hai meri mata?

% Aur kaun hai mere bhai? Aur apne chelon ki or apna haath badha kar kaha; dekho, meri mata

aur mere bhai ye hain.

%0 Kyonki jo koi mere swargeeya pita ki ichchha par chale, vahi mera bhai aur bahin aur mata hai.



Matti 13 Matthew 13

! Usi din Yeshu ghar se nikalkar jheel ke kinare ja baitha.

2 Aur uske paas aisi badi bheed ikatthi hui ki vah naav par chadh gaya, aur sari bheed kinare par
khadi rahi.

® Aur us ne un se drishtanton mein bahut si batein kahi, ki dekho, ek bone vala beej bone nikla.
4 Bote samay kuchh beej maarg ke kinare gire aur pakshiyon ne aakar unhein chug liya.

® Kuchh patthareeli bhoomi par gire, jahan unhein bahut mitti na mili aur gahri mitti na milne ke

karan ve jald ug aaye.
® Par sooraj nikalne par ve jal gaye, aur jad na pakadne se sookh gaye.
" Kuchh jhadiyon mein gire, aur jhadiyon ne badhkar unhein daba dala.
8 Par kuchh achchhi bhoomi par gire, aur phal laye, koi sau guna, koi saath guna, koi tees guna.
? Jis ke kaan hon vah sun le.
10 Aur chelon ne paas aakar us se kaha, tu un se drishtanton mein kyon batein karta hai?
1 Us ne uttar diya, ki tum ko swarg ke rajya ke bhedon ki samajh di gai hai, par un ko nahi.

12 Kyonki jis ke paas hai, use diya jayega; aur uske paas bahut ho jayega; par jis ke paas kuchh nahi
hai, us se jo kuchh uske paas hai, vah bhi le liya jayega.

13 Main un se drishtanton mein isliye batein karta hoon, ki ve dekhte hue nahi dekhte; aur sunte

hue nahi sunte; aur nahi samajhte.

14 Aur un ke vishay mein yashayaah ki yah bhavishyadwavani poori hoti hai, ki tum kanon se to

sunoge, par samjhoge nahi; aur aankhon se to dekhoge, par tumhein na soojhega.

15 Kyonki in logon ka man mota ho gaya hai, aur ve kanon se ooncha sunte hain aur unhonne apni
aankhein moond li hain; kahi aisa na ho ki ve aankhon se dekhein, aur kanon se sunein aur man

se samjhein, aur phir jayen, aur main unhein changa karun.
16 Par dhanya hai tumhari aankhein, ki ve dekhti hain; aur tumhare kaan, ki ve sunte hain.

17 Kyonki main tum se sach kahta hoon, ki bahut se bhavishyadwaktaon ne aur dharmiyon ne
chaha ki jo batein tum dekhte ho, dekhein par na dekhi; aur jo batein tum sunte ho, sunein, par

na suni.
18 So tum bone vale ka drishtaant suno.

19 Jo koi rajya ka vachan sunkar nahi samajhta, uske man mein jo kuchh boya gaya tha, use vah

dusht aakar chheen le jata hai; yah vahi hai, jo maarg ke kinare boya gaya tha.



20 Aur jo patthareeli bhoomi par boya gaya, yah vah hai, jo vachan sunkar turant aanand ke saath

maan leta hai.

21 Par apne mein jad na rakhne ke karan vah thode hi din ka hai, aur jab vachan ke karan klesh ya

upadrav hota hai, to turant thokar khata hai.

22 Jo jhadiyon mein boya gaya, yah vah hai, jo vachan ko sunta hai, par is sansaar ki chinta aur dhan
ka dhokha vachan ko dabata hai, aur vah phal nahi lata.

23 Jo achchhi bhoomi mein boya gaya, yah vah hai, jo vachan ko sunkar samajhta hai, aur phal lata

hai koi sau guna, koi saath guna, koi tees guna.

24 Us ne unhein ek aur drishtaant diya ki swarg ka rajya us manushya ke samaan hai jis ne apne

khet mein achchha beej boya.
25 Par jab log so rahe the to uska bairi aakar gehun ke beech jangli beej bokar chala gaya.
26 Jab ankur nikle aur balein lagi, to jangli dane bhi dikhai diye.

27 Ts par grihasth ke dason ne aakar us se kaha, he swami, kya tu ne apne khet mein achchha beej

na boya tha phir jangli dane ke paudhe us mein kahan se aaye?

28 Us ne un se kaha, yah kisi bairi ka kaam hai. Dason ne us se kaha kya teri ichchha hai, ki ham

jakar un ko bator lein?

29 Us ne kaha, aisa nahi, na ho ki jangli dane ke paudhe batorte hue un ke saath gehun bhi ukhaad

lo.

30 Katni tak donon ko ek saath badhne do, aur katni ke samay main katne valon se kahoonga;
pahile jangli dane ke paudhe batorkar jalane ke liye un ke gatthe baandh lo, aur gehun ko mere

khatte mein ikattha karo.

31 Us ne unhein ek aur drishtaant diya; ki swarg ka rajya rai ke ek dane ke samaan hai, jise kisi

manushya ne lekar apne khet mein bo diya.

32 Vah sab beejon se chhota to hai par jab badh jata hai tab sab saag paat se bada hota hai; aur aisa

ped ho jata hai, ki aakaash ke pakshi aakar us ki daliyon par basera karte hain.

%3 Us ne ek aur drishtaant unhein sunaya; ki swarg ka rajya khameer ke samaan hai jis ko kisi stri

ne lekar teen paseri aate mein mila diya aur hote hote vah sab khameer ho gaya.

34 Ye sab batein Yeshu ne drishtanton mein logon se kahi, aur bina drishtaant vah un se kuchh na
kahta tha.

35 Ki jo vachan bhavishyadwakta ke dwara kaha gaya tha, vah poora ho ki main drishtaant kahne ko

apna munh kholoonga: main un baton ko jo jagat ki utpatti se gupt rahi hain pragat karoonga.

36 Tab vah bheed ko chhod kar ghar mein aaya, aur uske chelon ne uske paas aakar kaha, khet ke

jangli dane ka drishtaant hamein samjha de.



37 Us ne un ko uttar diya, ki achchhe beej ka bone vala manushya ka putra hai.

38 Khet sansaar hai, achchha beej rajya ke santaan, aur jangli beej dusht ke santaan hain.

39 Jis bairi ne un ko boya vah Shaitan hai; katni jagat ka ant hai: aur katne vale swargadoot hain.
40 S0 jaise jangli dane batore jate aur jalaye jate hain vaisa hi jagat ke ant mein hoga.

41 Manushya ka putra apne swargadooton ko bhejega, aur ve uske rajya mein se sab thokar ke

karnon ko aur kukarm karne valon ko ikattha karenge.
42 Aur unhein aag ke kund mein dalenge, vahan rona aur daant peesna hoga.
43 Us samay dharmi apne pita ke rajya mein soorya ki nai chamkenge; jis ke kaan hon vah sun le.

44 Swarg ka rajya khet mein chhipe hue dhan ke samaan hai, jise kisi manushya ne pakar chhipa

diya, aur mare aanand ke jakar aur apna sab kuchh bechkar us khet ko mol liya.
45 Phir swarg ka rajya ek vyapari ke samaan hai jo achchhe motiyon ki khoj mein tha.
“® Jab use ek bahumoolya moti mila to us ne jakar apna sab kuchh bech dala aur use mol le liya.

47 Phir swarg ka rajya us bade jaal ke samaan hai, jo samudra mein dala gaya, aur har prakaar ki

machhilyon ko samet laya.

“8 Aur jab bhar gaya, to us ko kinare par kheench laye, aur baithkar achchhi achchhi to baratnon

mein ikattha kiya aur nikammi, nikammi phenk di.

%9 Jagat ke ant mein aisa hi hoga: swargadoot aakar dushton ko dharmiyon se alag karenge, aur

unhein aag ke kund mein dalenge.
°0 Vahan rona aur daant peesna hoga.
°1 Kya tum ne ye sab batein samjhi?

°2 Unhonne us se kaha, han; us ne un se kaha, isliye har ek shastri jo swarg ke rajya ka chela bana

hai, us grihasth ke samaan hai jo apne bhandaar se nai aur purani vastuein nikalta hai.
>3 Jab Yeshu ye sab drishtaant kah chuka, to vahan se chala gaya.

% Aur apne desh mein aakar un ki sabha mein unhein aisa updesh dene laga; ki ve chakit hokar

kahne lage; ki is ko yah gyaan aur samarth ke kaam kahan se mile?

%> Kya yah badhai ka beta nahi? Aur kya is ki mata ka naam Mariyam aur is ke bhaiyon ke naam

Yakub aur Yusuf aur Shamaun aur Yahuda nahi?
%6 Aur kya is ki sab bahinein hamare beech mein nahi rahti? Phir is ko yah sab kahan se mila?

®7 So unhonne uske karan thokar khai, par Yeshu ne un se kaha, bhavishyadwakta apne desh aur

apne ghar ko chhod aur kahi niradar nahi hota.

%8 Aur us ne vahan un ke avishwaas ke karan bahut samarth ke kaam nahi kiye.



Matti 14 Matthew 14

! Us samay chauthai desh ke raja herodes ne Yeshu ki charcha suni.

2 Aur apne sevkon se kaha, yah Yuhanna baptisma denevala hai: vah mare huon mein se ji utha hai,

isi liye us se samarth ke kaam pragat hote hain.

? Kyonki herodes ne apne bhai phileppus ki patni herodiyaas ke karan, Yuhanna ko pakadkar
bandha, aur jelkhane mein daal diya tha.

4 Kyonki Yuhanna ne us se kaha tha, ki is ko rakhna tujhe uchit nahi hai.

® Aur vah use maar dalna chahta tha, par logon se darta tha, kyonki ve use bhavishyadwakta jante
the.

® Par jab herodes ka janm din aaya, to herodiyaas ki beti ne utsav mein naach dikhakar herodes ko
khush kiya.

’ Isliye us ne shapath khakar vachan diya, ki jo kuchh tu mangegi, main tujhe doonga.

8 Vah apni mata ki uksai hui boli, Yuhanna baptisma dene vale ka sir thaal mein yahi mujhe

mangva de.
° Raja dukhit huaa, par apni shapath ke, aur saath baithne valon ke karan, aagya di, ki de diya jaye.
10 Aur jelkhane mein logon ko bhejkar Yuhanna ka sir katva diya.
11 Aur uska sir thaal mein laya gaya, aur ladki ko diya gaya; aur vah us ko apni maa ke paas le gai.
12 Aur uske chelon ne aakar aur us ki loth ko le jakar gaad diya aur jakar Yeshu ko samachaar diya.

13 Jab Yeshu ne yah suna, to naav par chadhkar vahan se kisi sunsaan jagah ekaant mein chala gaya;

aur log yah sunkar nagar nagar se paidal uske peechhe ho liye.

14 Us ne nikalkar badi bheed dekhi; aur un par taras khaya; aur us ne un ke beemaron ko changa
kiya.

15 Jab saanjh hui, to uske chelon ne uske paas aakar kaha; yah to sunsaan jagah hai aur der ho rahi

hai, logon ko vida kiya jaye ki ve bastiyon mein jakar apne liye bhojan mol lein.
'8 Yeshu ne un se kaha un ka jana aavashyak nahi! Tum hi inhein khane ko do.

17 Unhonne us se kaha; yahan hamare paas paanch roti aur do machhilyon ko chhod aur kuchh

nahi hai.
18 Us ne kaha, un ko yahan mere paas le aao.

19 Tab us ne logon ko ghaas par baithne ko kaha, aur un paanch rotiyon aur do machhilyon ko liya;
aur swarg ki or dekhkar dhanyavaad kiya aur rotiyan tod todkar chelon ko di, aur chelon ne

logon ko.



20 Aur sab khakar tript ho gaye, aur unhonne bache hue tukdon se bhari hui barah tokriyan uthai.
21 Aur khane vale striyon aur balkon ko chhodkar paanch hajaar purooshon ke atkal the.

22 Aur us ne turant apne chelon ko barbas naav par chadhaya, ki ve us se pahile paar chale jayen,

jab tak ki vah logon ko vida kare.

23 Vah logon ko vida karke, prarthana karne ko alag pahaad par chadh gaya; aur saanjh ko vahan
akela tha.

24 Us samay naav jheel ke beech lahron se dagamga rahi thi, kyonki hava samhane ki thi.
25 Aur vah raat ke chauthe pahar jheel par chalte hue un ke paas aaya.

26 Chele us ko jheel par chalte hue dekhkar ghabra gaye! Aur kahne lage, vah bhoot hai; aur dar ke

mare chilla uthe.
27 Yeshu ne turant un se batein ki, aur kaha; dhadhas bandho; main hoon; daro mat.

28 Patras ne us ko uttar diya, he Prabhu, yadi tu hi hai, to mujhe apne paas pani par chalkar aane ki

aagya de.
29 Us ne kaha, aa: tab Patras naav par se utarkar Yeshu ke paas jane ko pani par chalne laga.
30 Par hava ko dekhkar dar gaya, aur jab doobne laga, to chillakar kaha; he Prabhu, mujhe bacha.

31 Yeshu ne turant haath badhakar use thaam liya, aur us se kaha, he alp-vishwasi, tu ne kyon

sandeh kiya?
32 Jab ve naav par chadh gaye, to hava tham gai.
33 Is par jo naav par the, unhonne use dandavat karke kaha; sachmuch tu Parmeshwar ka putra hai.
34 Ve paar utarkar gannesrat desh mein pahunche.

35 Aur vahan ke logon ne use pahchankar aas paas ke sare desh mein kahla bheja, aur sab

beemaron ko uske paas laye.

36 Aur us se binti karne lage, ki vah unhein apne vastra ke aanchal hi ko chhoone de: aur jitnon ne

use chhooaa, ve change ho gaye.



Matti 15 Matthew 15

! Tab Yerushalem se kitne phareesi aur shastri Yeshu ke paas aakar kahne lage.
2 Tere chele purniyon ki reeton ko kyon talte hain, ki bina haath dhoye roti khate hain?
3 Us ne un ko uttar diya, ki tum bhi apni reeton ke karan kyon Parmeshwar ki aagya talte ho?

4 Kyonki Parmeshwar ne kaha tha, ki apne pita aur apni mata ka aadar karna: aur jo koi pita ya

mata ko bura kahe, vah maar dala jaye.

® Par tum kahte ho, ki yadi koi apne pita ya mata se kahe, ki jo kuchh tujhe mujh se laabh pahunch
sakta tha, vah Parmeshwar ko bhent chadhai ja chuki.

® To vah apne pita ka aadar na kare, so tum ne apni reeton ke karan Parmeshwar ka vachan taal

diya.
" He kaptiyon, yashayaah ne tumhare vishay mein yah bhavishyadwani theek ki.
8 Ki ye log hothon se to mera aadar karte hain, par un ka man mujh se door rahta hai.

° Aur ye vyarth meri upasna karte hain, kyonki manushyon ki vidhiyon ko dharmopdesh karke

sikhate hain.
10 Aur us ne logon ko apne paas bulakar un se kaha, suno; aur samjho.

1 Jo munh mein jata hai, vah manushya ko ashuddh nahi karta, par jo munh se nikalta hai, vahi

manushya ko ashuddh karta hai.

12 Tab chelon ne aakar us se kaha, kya tu janta hai ki phareesiyon ne yah vachan sunkar thokar
khai?

13 Us ne uttar diya, har paudha jo mere swargeeya pita ne nahi lagaya, ukhada jayega.

14 Un ko jane do; ve andhe maarg dikhane vale hain: aur andha yadi andhe ko maarg dikhaye, to

donon gadhe mein gir padenge.
15 Yah sunkar, Patras ne us se kaha, yah drishtaant hamein samjha de.
16 Us ne kaha, kya tum bhi ab tak na samajh ho?

17 Kya nahi samajhte, ki jo kuchh munh mein jata, vah pet mein padta hai, aur sandaas mein nikal

jata hai?

'8 Par jo kuchh munh se nikalta hai, vah man se nikalta hai, aur vahi manushya ko ashuddh karta
hai.

19 Kyonki kuchinta, hatya, par streegman, vyabhichaar, chori, jhoothi gavahi aur ninda man hi se
nikalti hai.



20 Yahi hain jo manushya ko ashuddh karti hain, parantu haath bina dhoye bhojan karna manushya
ko ashuddh nahi karta.

21 Yeshu vahan se nikalkar, soor aur saida ke deshon ki or chala gaya.

22 Aur dekho, us desh se ek kanani stri nikli, aur chillakar kahne lagi; he Prabhu Daud ke santaan,

mujh par daya kar, meri beti ko dushtatma bahut sata raha hai.

23 Par us ne use kuchh uttar na diya, aur uske chelon ne aakar us se binti kar kaha; ise vida kar;

kyonki vah hamare peechhe chillati aati hai.

24 Us ne uttar diya, ki Israel ke gharane ki khoi hui bhedon ko chhod main kisi ke paas nahi bheja
gaya.
25 Par vah aai, aur use pranaam karke kahne lagi; he Prabhu, meri sahayta kar.

26 Us ne uttar diya, ki ladkon ki roti lekar kutton ke aage dalna achchha nahi.

27 Us ne kaha, satya hai Prabhu; par kutte bhi vah choorchaar khate hain, jo un ke swamiyon ki mej

se girte hain.

28 Is par Yeshu ne us ko uttar dekar kaha, ki he stri, tera vishwaas bada hai: jaisa tu chahti hai, tere

liye vaisa hi ho; aur us ki beti usi ghadi se changi ho gai.
29 Yeshu vahan se chalkar, galeel ki jheel ke paas aaya, aur pahaad par chadhkar vahan baith gaya.

30 Aur bheed par bheed langdon, andhon, goongon, tundon, aur bahut auron ko lekar uske paas

aaye; aur unhein us ke panvon par daal diya, aur us ne unhein changa kiya.

31 S0 jab logon ne dekha, ki goonge bolte aur tunde change hote aur langde chalte aur andhe

dekhte hain, to achambha karke Israel ke Parmeshwar ki badai ki.

32 Yeshu ne apne chelon ko bulakar kaha, mujhe is bheed par taras aata hai; kyonki ve teen din se
mere saath hain aur un ke paas kuchh khane ko nahi; aur main unhein bhookha vida karna nahi

chahta; kahi aisa na ho ki maarg mein thakkar rah jayen.

3 Chelon ne us se kaha, hamein jangal mein kahan se itni roti milegi ki ham itni badi bheed ko

tript karein?

3% Yeshu ne un se poochha, tumhare paas kitni rotiyan hain? Unhonne kaha; saat aur thodi si

chhoti machhilyan.
35 Tab us ne logon ko bhoomi par baithne ki aagya di.

36 Aur un saat rotiyon aur machhilyon ko le dhanyavaad karke toda aur apne chelon ko deta gaya;

aur chele logon ko.

37 So sab khakar tript ho gaye aur bache hue tukdon se bhare hue saat tokre uthaye.

38 Aur khane vale striyon aur balkon ko chhod chaar hajaar puroosh the.



39 Tab vah bheed ko vida karke naav par chadh gaya, aur magdan desh ke sivanon mein aaya.



Matti 16 Matthew 16

! Aur phareesiyon aur sadookiyon ne paas aakar use parakhne ke liye us se kaha, ki hamein
aakaash ka koi chinh dikha.

2 Us ne un ko uttar diya, ki saanjh ko tum kahte ho ki khula rahega kyonki aakaash laal hai.

® Aur bhor ko kahte ho, ki aaj aandhi aayegi kyonki aakaash laal aur dhumla hai; tum aakaash ka
lakshan dekhkar bhed bata sakte ho par samyon ke chinhon ka bhed nahi bata sakte?

“ Is yug ke bure aur vyabhichari log chinh dhoondhte hain par yoonus ke chinh ko chhod koi aur

chinh unhein na diya jayega, aur vah unhein chhodkar chala gaya.
® Aur chele paar jate samay roti lena bhool gaye the.
® Yeshu ne un se kaha, dekho; phareesiyon aur sadookiyon ke khameer se chaukas rahna.
’ Ve aapas mein vichaar karne lage, ki ham to roti nahi laye.

8 Yah jankar, Yeshu ne un se kaha, he alpavishwasiyon, tum aapas mein kyon vichaar karte ho ki

hamare paas roti nahi?

® Kya tum ab tak nahi samjhe? Aur un paanch hajaar ki paanch roti smaran nahi karte, aur na yah

ki kitni tokriyan uthai thi?
10" Aur na un chaar hajaar ki saat roti; aur na yah ki kitne tokre uthaye gaye the?

1 Tum kyon nahi samajhte ki main ne tum se rotiyon ke vishay mein nahi kaha phareesiyon aur

sadookiyon ke khameer se chaukas rahna.

12 Tab un ko samajh mein aaya, ki us ne roti ke khameer se nahi, par phareesiyon aur sadookiyon
ki shiksha se chaukas rahne ko kaha tha.

13 Yeshu kaisriya philippi ke desh mein aakar apne chelon se poochhne laga, ki log manushya ke

putra ko kya kahte hain?

4 Unhonne kaha, kitne to Yuhanna baptisma dene vala kahte hain aur kitne eliyyaah, aur kitne

yirmayaah ya bhavishyadwaktaon mein se koi ek kahte hain.
15 Us ne un se kaha; parantu tum mujhe kya kahte ho?
16 Shamaun Patras ne uttar diya, ki tu jeevte Parmeshwar ka putra Masih hai.

7 Yeshu ne us ko uttar diya, ki he Shamaun yona ke putra, tu dhanya hai; kyonki maans aur lohu

ne nahi, parantu mere pita ne jo swarg mein hai, yah baat tujh par pragat ki hai.

18 Aur main bhi tujh se kahta hoon, ki tu Patras hai; aur main is patthar par apni kaleesiya

banaoonga: aur adholok ke phatak us par prabal na honge.



19 Main tujhe swarg ke rajya ki kunjiyan doonga: aur jo kuchh tu prithvi par bandhega, vah swarg

mein bandhega; aur jo kuchh tu prithvi par kholega, vah swarg mein khulega.
20 Tab us ne chelon ko chitaya, ki kisi se na kahna! Ki main Masih hoon.

21 Us samay se Yeshu apne chelon ko batane laga, ki mujhe avashya hai, ki Yerushalem ko jaun, aur
purniyon aur mahayajkon aur shastriyon ke haath se bahut dukh uthaun; aur maar dala jaun;

aur teesre din ji uthun.

22 Is par Patras use alag le jakar jhidakne laga ki he Prabhu, Parmeshwar na kare; tujh par aisa

kabhi na hoga.

23 Us ne phirkar Patras se kaha, he Shaitan, mere samhane se door ho: tu mere liye thokar ka karan

hai; kyonki tu Parmeshwar ki batein nahi, par manushyon ki baton par man lagata hai.

24 Tab Yeshu ne apne chelon se kaha; yadi koi mere peechhe aana chahe, to apne aap ka inkaar kare

aur apna kroos uthaye, aur mere peechhe ho le.

25 Kyonki jo koi apna praan bachana chahe, vah use khoyega; aur jo koi mere liye apna praan
khoyega, vah use payega.

26 Yadi manushya sare jagat ko praapt kare, aur apne praan ki hani uthaye, to use kya laabh hoga?

Ya manushya apne praan ke badle mein kya dega?

27 Manushya ka putra apne swargadooton ke saath apne pita ki mahima mein aayega, aur us samay

vah har ek ko uske kamon ke anusaar pratiphal dega.

8 Main tum se sach kahta hoon, ki jo yahan khade hain, un mein se kitne aise hain; ki jab tak
manushya ke putra ko uske rajya mein aate hue na dekh lenge, tab tak mrityu ka swaad kabhi na

chakhenge.



Matti 17 Matthew 17

! Chha: din ke baad Yeshu ne Patras aur Yakub aur uske bhai Yuhanna ko saath liya, aur unhein

ekaant mein kisi oonche pahaad par le gaya.

2 Aur unke samhane uska roopantar huaa aur uska munh soorya ki nai chamka aur uska vastra jyoti

ki nai ujla ho gaya.
? Aur dekho, Musa aur eliyyaah uske saath batein karte hue unhein dikhai diye.

4 Is par Patras ne Yeshu se kaha, he Prabhu, hamara yahan rahna achchha hai; ichchha ho to yahan

teen mandap banaun; ek tere liye, ek Musa ke liye, aur ek eliyyaah ke liye.

® Vah bol hi raha tha, ki dekho, ek ujle badal ne unhein chha liya, aur dekho; us badal mein se yah

shabd nikla, ki yah mera priya putra hai, jis se main prasann hoon: is ki suno.
® Chele yah sunkar munh ke bal gir gaye aur atyant dar gaye.
’ Yeshu ne paas aakar unhein chhooaa, aur kaha, utho; daro mat.
8 Tab unhonne apni aankhe uthakar Yeshu ko chhod aur kisi ko na dekha.

? Jab ve pahaad se utar rahe the tab Yeshu ne unhein yah aagya di; ki jab tak manushya ka putra

mare huon mein se na ji uthe tab tak jo kuchh tum ne dekha hai kisi se na kahna.

10" Aur uske chelon ne us se poochha, phir shastri kyon kahte hain, ki eliyyaah ka pahle aana

avashya hai?
11 Us ne uttar diya, ki eliyyaah to aayega: aur sab kuchh sudharega.

12 parantu main tum se kahta hoon, ki eliyyaah aa chuka; aur unhonne use nahi pahchana; parantu
jaisa chaha vaisa hi uske saath kiya: isi reeti se manushya ka putra bhi un ke haath se dukh

uthayega.
13 Tab chelon ne samjha ki us ne ham se Yuhanna baptisma dene vale ke vishay mein kaha hai.
14 Jab ve bheed ke paas pahunche, to ek manushya uske paas aaya, aur ghutne tek kar kahne laga.

15 He Prabhu, mere putra par daya kar; kyonki us ko mirgi aati hai: aur vah bahut dukh uthata hai;

aur baar baar aag mein aur baar baar pani mein gir padta hai.
'8 Aur main us ko tere chelon ke paas laya tha, par ve use achchha nahi kar sake.

7 Yeshu ne uttar diya, ki he avishwasi aur hatheele logon main kab tak tumhare saath rahoonga?

Kab tak tumhari sahoonga? Use yahan mere paas lao.
18 Tab Yeshu ne use ghudka, aur dushtatma us mein se nikla; aur ladka usi ghadi achchha ho gaya.

19 Tab chelon ne ekaant mein Yeshu ke paas aakar kaha; ham ise kyon nahi nikaal sake?



20 Us ne un se kaha, apne vishwaas ki ghati ke karan: kyonki main tum se sach kahta hoon, yadi
tumhara vishwaas rai ke dane ke barabar bhi ho, to is pahaad se kah sa ko ge, ki yahan se

sarakkar vahan chala ja, to vah chala jayega; aur koi baat tumhare liye anhoni na hogi.

%1 Jab ve galeel mein the, to Yeshu ne un se kaha; manushya ka putra manushyon ke haath mein

pakadvaya jayega.
22 Aur ve use maar dalenge, aur vah teesre din ji uthega.
23 s par ve bahut udaas hue.

24 JTab ve kaphranhoom mein pahunche, to mandir ke liye kar lene valon ne Patras ke paas aakar

poochha, ki kya tumhara guru mandir ka kar nahi deta? Us ne kaha, han deta to hai.

25 Jab vah ghar mein aaya, to Yeshu ne uske poochhne se pahile us se kaha, he Shamaun tu kya
samajhta hai prithvi ke raja mahsool ya kar kin se lete hain? Apne putron se ya parayon se?

Patras ne un se kaha, parayon se.
26 Yeshu ne us se kaha, to putra bach gaye.

27 Taubhi isliye ki ham unhein thokar na khilayen, tu jheel ke kinare jakar bansi daal, aur jo
machhli pahile nikle, use le; to tujhe uska munh kholne par ek sikka milega, usi ko lekar mere

aur apne badle unhein de dena.



Matti 18 Matthew 18

! Usi ghadi chele Yeshu ke paas aakar poochhne lage, ki swarg ke rajya mein bada kaun hai?
2 Is par us ne ek balak ko paas bulakar un ke beech mein khada kiya.

* Aur kaha, main tum se sach kahta hoon, yadi tum na phiro aur balkon ke samaan na bano, to

swarg ke rajya mein pravesh karne nahi paoge.
“ Jo koi apne aap ko is balak ke samaan chhota karega, vah swarg ke rajya mein bada hoga.
® Aur jo koi mere naam se ek aise balak ko grahan karta hai vah mujhe grahan karta hai.

® Par jo koi in chhoton mein se jo mujh par vishwaas karte hain ek ko thokar khilaye, uske liye
bhala hota, ki badi chakki ka paat uske gale mein latkaya jata, aur vah gahire samudra mein

dubaya jata.

" Thokron ke karan sansaar par haay! Thokron ka lagna avashya hai; par haay us manushya par jis
ke dwara thokar lagti hai.

8 Yadi tera haath ya tera paanv tujhe thokar khilaye, to katkar phenk de; tunda ya langda hokar
jeevan mein pravesh karna tere liye is se bhala hai, ki do haath ya do paanv rahte hue tu anant

aag mein dala jaye.
° Aur yadi teri aankh tujhe thokar khilaye, to use nikalkar phenk de.

10 Kana hokar jeevan mein pravesh karna tere liye is se bhala hai, ki do aankh rahte hue tu narak ki
aag mein dala jaye.
1 Dekho, tum in chhoton mein se kisi ko tuchchh na janna; kyonki main tum se kahta hoon, ki

swarg mein un ke doot mere swargeeya pita ka munh sada dekhte hain.

12 Tum kya samajhte ho yadi kisi manushya ki sau bhedein hon, aur un mein se ek bhatak jaye, to

kya ninnanve ko chhodkar, aur pahadon par jakar, us bhatki hui ko na dhoondhega?

13 Aur yadi aisa ho ki use paye, to main tum se sach kahta hoon, ki vah un ninnanve bhedon ke liye

jo bhatki nahi thi itna aanand nahi karega, jitna ki is bhed ke liye karega.

4 Aisa hi tumhare pita ki jo swarg mein hai yah ichchha nahi, ki in chhoton mein se ek bhi naash
ho.

15 Yadi tera bhai tera apraadh kare, to ja aur akele mein batcheet karke use samjha; yadi vah teri

sune to tu ne apne bhai ko pa liya.

16 Aur yadi vah na sune, to aur ek do jan ko apne saath le ja, ki har ek baat do ya teen gavahon ke

munh se thahrai jaye.

7 Yadi vah un ki bhi na mane, to kaleesiya se kah de, parantu yadi vah kaleesiya ki bhi na mane, to

tu use anya jati aur mahsool lene vale ke aisa jaan.



18 Main tum se sach kahta hoon, jo kuchh tum prithvi par bandhoge, vah swarg mein bandhega

aur jo kuchh tum prithvi par khologe, vah swarg mein khulega.

19 Phir main tum se kahta hoon, yadi tum mein se do jan prithvi par kisi baat ke liye jise ve

mangein, ek man ke hon, to vah mere pita ki or se swarg mein hai un ke liye ho jayegi.

20 Kyonki jahan do ya teen mere naam par ikatthe hote hain vahan main un ke beech mein hota

hoon.

21 Tab Patras ne paas aakar, us se kaha, he Prabhu, yadi mera bhai apraadh karta rahe, to main

kitni baar use kshama karun, kya saat baar tak?
%2 Yeshu ne us se kaha, main tujh se yah nahi kahta, ki saat baar, varan saat baar ke sattar gune tak.
23 Isliye swarg ka rajya us raja ke samaan hai, jis ne apne dason se lekha lena chaha.
24 Jab vah lekha lene laga, to ek jan uske samhane laya gaya jo das hajaar tode dharta tha.

%5 Jab ki chukane ko uske paas kuchh na tha, to uske swami ne kaha, ki yah aur is ki patni aur ladke

bale aur jo kuchh is ka hai sab becha jaye, aur vah karj chuka diya jaye.

%6 s par us daas ne girkar use pranaam kiya, aur kaha; he swami, dheeraj dhar, main sab kuchh

bhar doonga.
27 Tab us daas ke swami ne taras khakar use chhod diya, aur uska dhaar kshama kiya.

28 Parantu jab vah daas bahar nikla, to uske sangi dason mein se ek us ko mila, jo uske sau deenaar

dharta tha; us ne use pakadkar uska gala ghonta, aur kaha; jo kuchh tu dharta hai bhar de.
29 s par uska sangi daas girkar, us se binti karne laga; ki dheeraj dhar main sab bhar doonga.

30 Us ne na mana, parantu jakar use bandeegrih mein daal diya; ki jab tak karj ko bhar na de, tab

tak vahi rahe.

31 Uske sangi daas yah jo huaa tha dekhkar bahut udaas hue, aur jakar apne swami ko poora haal

bata diya.

32 Tab uske swami ne us ko bulakar us se kaha, he dusht daas, tu ne jo mujh se binti ki, to main ne

to tera vah poora karj kshama kiya.

33 S0 jaisa main ne tujh par daya ki, vaise hi kya tujhe bhi apne sangi daas par daya karna nahi
chahiye tha?

34 Aur uske swami ne krodh mein aakar use dand dene valon ke haath mein saump diya, ki jab tak

vah sab karja bhar na de, tab tak un ke haath mein rahe.

%5 Isi prakaar yadi tum mein se har ek apne bhai ko man se kshama na karega, to mera pita jo swarg

mein hai, tum se bhi vaisa hi karega.



Matti 19 Matthew 19

! Jab Yeshu ye batein kah chuka, to galeel se chala gaya; aur yahoodiya ke desh mein yardan ke paar

aaya.
2 Aur badi bheed uske peechhe ho li, aur us ne unhein vahan changa kiya.

® Tab phareesi us ki pareeksha karne ke liye paas aakar kahne lage, kya har ek karan se apni patni
ko tyagna uchit hai?

4 Us ne uttar diya, kya tum ne nahi padha, ki jis ne unhein banaya, us ne aarambh se nar aur nari

banakar kaha.

® Ki is karan manushya apne mata pita se alag hokar apni patni ke saath rahega aur ve donon ek

tan honge?

® So va ab do nahi, parantu ek tan hain: isliye jise Parmeshwar ne joda hai, use manushya alag na

kare.
" Unhonne us se kaha, phir Musa ne kyon yah thahraya, ki tyagpatra dekar use chhod de?

8 Us ne un se kaha, Musa ne tumhare man ki kathorta ke karan tumhein apni apni patni ko chhod

dene ki aagya di, parantu aarambh mein aisa nahi tha.

? Aur main tum se kahta hoon, ki jo koi vyabhichaar ko chhod aur kisi karan se apni patni ko
tyagkar, doosri se byaah kare, vah vyabhichaar karta hai: aur jo us chhodi hui ko byaah kare, vah
bhi vyabhichaar karta hai.

10 Chelon ne us se kaha, yadi puroosh ka stri ke saath aisa sambandh hai, to byaah karna achchha

nahi.
1 Us ne un se kaha, sab yah vachan grahan nahi kar sakte, keval ve jin ko yah daan diya gaya hai.

12 Kyonki kuchh napunsak aise hain jo mata ke garbh hi se aise janme; aur kuchh nampusak aise
hain, jinhein manushya ne napunsak banaya: aur kuchh napunsak aise hain, jinhon ne swarg ke

rajya ke liye apne aap ko napunsak banaya hai, jo is ko grahan kar sakta hai, vah grahan kare.

13 Tab log balkon ko uske paas laye, ki vah un par haath rakhe aur prarthana kare; par chelon ne

unhein danta.

14 Yeshu ne kaha, balkon ko mere paas aane do: aur unhein mana na karo, kyonki swarg ka rajya

aison hi ka hai.
15 Aur vah un par haath rakhkar, vahan se chala gaya.

16 Aur dekho, ek manushya ne paas aakar us se kaha, he guru; main kaun sa bhala kaam karun, ki

anant jeevan paun?



17 Us ne us se kaha, tu mujh se bhalai ke vishay mein kyon poochhta hai? Bhala to ek hi hai; par

yadi tu jeevan mein pravesh karna chahta hai, to aagyaon ko mana kar.

18 Us ne us se kaha, kaun si aagyayen? Yeshu ne kaha, yah ki hatya na karna, vyabhichaar na karna,

chori na karna, jhoothi gavahi na dena.
19 Apne pita aur apni mata ka aadar karna, aur apne padosi se apne samaan prem rakhna.
20 Us javaan ne us se kaha, in sab ko to main ne mana hai ab mujh mein kis baat ki ghati hai?

21 Yeshu ne us se kaha, yadi tu siddh hona chahta hai; to ja, apna maal bechkar kangalon ko de; aur

tujhe swarg mein dhan milega; aur aakar mere peechhe ho le.
22 Parantu vah javaan yah baat sun udaas hokar chala gaya, kyonki vah bahut dhani tha.

23 Tab Yeshu ne apne chelon se kaha, main tum se sach kahta hoon, ki dhanvaan ka swarg ke rajya

mein pravesh karna kathin hai.

24 Phir tum se kahta hoon, ki Parmeshwar ke rajya mein dhanvaan ke pravesh karne se oont ka sooi

ke nake mein se nikal jana sahaj hai.
25 Yah sunkar, chelon ne bahut chakit hokar kaha, phir kis ka uddhaar ho sakta hai?

26 Yeshu ne un ki or dekhkar kaha, manushyon se to yah nahi ho sakta, parantu Parmeshwar se sab
kuchh ho sakta hai.

27 s par Patras ne us se kaha, ki dekh, ham to sab kuchh chhod ke tere peechhe ho liye hain: to

hamein kya milega?

28 Yeshu ne un se kaha, main tum se sach kahta hoon, ki nai utpatti se jab manushya ka putra apni
mahima ke sihansan par baithega, to tum bhi jo mere peechhe ho liye ho, barah sinhasnon par

baithkar Israel ke barah gotron ka nyaay karoge.

29 Aur jis kisi ne gharon ya bhaiyon ya bahinon ya pita ya mata ya ladkebalon ya kheton ko mere

naam ke liye chhod diya hai, us ko sau guna milega: aur vah anant jeevan ka adhikari hoga.

%0 Parantu bahutere jo pahile hain, pichhle honge; aur jo pichhle hain, pahile honge.



Matti 20 Matthew 20

! Swarg ka rajya kisi grihasth ke samaan hai, jo sabere nikla, ki apne daakh ki bari mein majdooron

ko lagaye.
2 Aur us ne majdooron se ek deenaar roj par thahrakar, unhein apne daakh ki bari mein bheja.
? Phir pahar ek din chadhe, nikal kar, aur auron ko bajaar mein bekaar khade dekhkar,

% Un se kaha, tum bhi daakh ki bari mein jao, aur jo kuchh theek hai, tumhein doonga; so ve bhi
gaye.

® Phir us ne doosre aur teesre pahar ke nikat nikalkar vaisa hi kiya.

® Aur ek ghanta din rahe phir nikalkar auron ko khade paya, aur un se kaha; tum kyon yahan din
bhar bekaar khade rahe? Unhon ne us se kaha, isliye, ki kisi ne hamein majdoori par nahi

lagaya.
" Us ne un se kaha, tum bhi daakh ki bari mein jao.

8 Saanjh ko daakh bari ke swami ne apne bhandari se kaha, majdooron ko bulakar pichhlon se

lekar pahilon tak unhein majdoori de de.
® So jab ve aaye, jo ghanta bhar din rahe lagaye gaye the, to unhein ek ek deenaar mila.

10 Jo pahile aaye, unhonne yah samjha, ki hamein adhik milega; parantu unhein bhi ek hi ek

deenaar mila.
1 Jab mila, to vah grihasth par kudkuda ke kahne lage.

!2 Ki in pichhlon ne ek hi ghanta kaam kiya, aur tu ne unhein hamare barabar kar diya, jinhon ne

din bhar ka bhaar uthaya aur ghaam saha?

13 Us ne un mein se ek ko uttar diya, ki he mitra, main tujh se kuchh anyaay nahi karta; kya tu ne

mujh se ek deenaar na thahraya?
14 Jo tera hai, utha le, aur chala ja; meri ichchha yah hai ki jitna tujhe, utna hi is pichhle ko bhi dun.

15 Kya uchit nahi ki main apne maal se jo chahun so karun? Kya tu mere bhale hone ke karan buri
drishti se dekhta hai?

16 Tsi reeti se jo pichhle hain, vah pahile honge, aur jo pahile hain, ve pichhle honge.

7 Yeshu Yerushalem ko jate hue barah chelon ko ekaant mein le gaya, aur maarg mein un se kahne

laga.

18 Ki dekho, ham Yerushalem ko jate hain; aur manushya ka putra mahayajkon aur shastriyon ke

haath pakadvaya jayega aur ve us ko ghaat ke yogya thahrayenge.



19 Aur us ko anyajatiyon ke haath sompenge, ki ve use thatthon mein udayen, aur kode marein, aur

kroos par chadhayen, aur vah teesre din jilaya jayega.

20 Tab jabdi ke putron ki mata ne apne putron ke saath uske paas aakar pranaam kiya, aur us se

kuchh mangne lagi.

21 Us ne us se kaha, tu kya chahti hai? Vah us se boli, yah kah, ki mere ye do putra tere rajya mein

ek tere dahine aur ek tere bayen baithein.

22 Yeshu ne uttar diya, tum nahi jante ki kya mangte ho? Jo katora main peene par hoon, kya tum pi

sakte ho? Unhonne us se kaha, pi sakte hain.

23 Us ne un se kaha, tum mera katora to peeoge par apne dahine bayen kisi ko bithana mera kaam

nahi, par jin ke liye mere pita ki or se taiyaar kiya gaya, unhein ke liye hai.
24 Yah sunkar, dason chele un donon bhaiyon par kruddh hue.

%5 Yeshu ne unhein paas bulakar kaha, tum jante ho, ki anya jatiyon ke hakim un par prabhuta

karte hain; aur jo bade hain, ve un par adhikaar jatate hain.

26 Parantu tum mein aisa na hoga; parantu jo koi tum mein bada hona chahe, vah tumhara sevak

bane.
27 Aur jo tum mein pradhaan hona chahe vah tumhara daas bane.

28 Jaise ki manushya ka putra, vah isliye nahi aaya ki us ki seva tahal ki jaye, parantu isliye aaya ki

aap seva tahal kare aur bahuton ki chhudauti ke liye apne praan de.
29 JTab ve yareeho se nikal rahe the, to ek badi bheed uske peechhe ho li.

30 Aur dekho, do andhe, jo sadak ke kinare baithe the, yah sunkar ki Yeshu ja raha hai, pukarkar
kahne lage; ki he Prabhu, Daud ki santaan, ham par daya kar.

31 Logon ne unhein danta, ki chup rahein, par ve aur bhi chillakar bole, he Prabhu, Daud ki

santaan, ham par daya kar.
32 Tab Yeshu ne khade hokar, unhein bulaya, aur kaha;

33 Tum kya chahte ho ki main tumhare liye karun? Unhon ne us se kaha, he Prabhu; yah ki hamari

aankhe khul jayen.

34 Yeshu ne taras khakar un ki aankhe chhooi, aur ve turant dekhne lage; aur uske peechhe ho liye.



Matti 21 Matthew 21

! Jab ve Yerushalem ke nikat pahunche aur jaitoon pahaad par baitaphge ke paas aaye, to Yeshu ne
do chelon ko yah kahkar bheja.

2 Ki apne samhane ke gaanv mein jao, vahan panhuchte hi ek gadhi bandhi hui, aur uske saath

bachcha tumhein milega; unhein kholkar, mere paas le aao.

® Yadi tum mein se koi kuchh kahe, to kaho, ki Prabhu ko in ka prayojan hai: tab vah turant unhein
bhej dega.

“ Yah isliye huaa, ki jo vachan bhavishyadwakta ke dwara kaha gaya tha, vah poora ho;

® Ki siyyon ki beti se kaho, dekh, tera raja tere paas aata hai; vah namra hai aur gadhe par baitha

hai; varan ladu ke bachche par.
® Chelon ne jakar, jaisa Yeshu ne un se kaha tha, vaisa hi kiya.
" Aur gadhi aur bachche ko lakar, un par apne kapde dale, aur vah un par baith gaya.

8 Aur bahutere logon ne apne kapde maarg mein bichhaye, aur aur logon ne pedon se daliyan kaat

kar maarg mein bichhai.

° Aur jo bheed aage aage jati aur peechhe peechhe chali aati thi, pukaar pukaar kar kahti thi, ki
Daud ki santaan ko hoshana; dhanya hai vah jo Prabhu ke naam se aata hai, aakaash mein

hoshana.

10 Jab us ne Yerushalem mein pravesh kiya, to sare nagar mein halchal mach gai; aur log kahne

lage, yah kaun hai?
! Logon ne kaha, yah galeel ke nasrat ka bhavishyadwakta Yeshu hai.

12 Yeshu ne Parmeshwar ke mandir mein jakar, un sab ko, jo mandir mein len den kar rahe the,

nikaal diya; aur sarraphon ke peedhe aur kabootron ke bechne valon ki chaukiyan ulat di.

13 Aur un se kaha, likha hai, ki mera ghar prarthana ka ghar kahlayega; parantu tum use dakuon ki
khoh banate ho.

14 Aur andhe aur langde, mandir mein uske paas laye, aur us ne unhein changa kiya.

15 Parantu jab mahayajkon aur shastriyon ne in adbhut kamon ko, jo us ne kiye, aur ladkon ko
mandir mein Daud ki santaan ko hoshana pukarte hue dekha, to krodhit hokar us se kahne

lage, kya tu sunta hai ki ye kya kahte hain?

16 Yeshu ne un se kaha, han; kya tum ne yah kabhi nahi padha, ki balkon aur doodh peete

bachchon ke munh se tu ne stuti siddh karai?

7 Tab vah unhein chhodkar nagar ke bahar baitniyyaah ko gaya, or vahan raat bitai.



18 Bhor ko jab vah nagar ko laut raha tha, to use bhookh lagi.

19 Aur anjeer ka ek ped sadak ke kinare dekhkar vah uske paas gaya, aur patton ko chhod us mein
aur kuchh na pakar us se kaha, ab se tujh mein phir kabhi phal na lage; aur anjeer ka ped turant

sukh gaya.
20 Yah dekhkar chelon ne achambha kiya, aur kaha, yah anjeer ka ped kyonkar turant sookh gaya?

21 Yeshu ne un ko uttar diya, ki main tum se sach kahta hoon; yadi tum vishwaas rakho, aur sandeh
na karo; to na keval yah karoge, jo is anjeer ke ped se kiya gaya hai; parantu yadi is pahaad se bhi

kahoge, ki ukhad jo; aur samudra mein ja pad, to yah ho jayega.
22 Aur jo kuchh tum prarthana mein vishwaas se mangoge vah sab tum ko milega.

23 Vah mandir mein jakar updesh kar raha tha, ki mahayajkon aur logon ke purniyon ne uske paas

aakar poochha, tu ye kaam kis ke adhikaar se karta hai? Aur tujhe yah adhikaar kis ne diya hai?

24 Yeshu ne un ko uttar diya, ki main bhi tum se ek baat poochhta hoon; yadi vah mujhe bataoge,

to main bhi tumhein bataoonga; ki ye kaam kis adhikaar se karta hoon.

%5 Yuhanna ka baptisma kahan se tha? Swarg ki or se ya manushyon ki or se tha? Tab ve aapas mein
vivaad karne lage, ki yadi ham kahein swarg ki or se, to vah ham se kahega, phir tum ne us ki

prateeti kyon na ki?

26 Aur yadi kahein manushyon ki or se to hamein bheed ka dar hai; kyonki ve sab yuhanna ko

bhavishyadwakta jante hain.

27 So unhonne Yeshu ko uttar diya, ki ham nahi jante; us ne bhi un se kaha, to main bhi tumhein

nahi batata, ki ye kaam kis adhikaar se karta hoon.

28 Tum kya samajhte ho? Kisi manushya ke do putra the; us ne pahile ke paas jakar kaha; he putra

aaj daakh ki bari mein kaam kar.
29 Us ne uttar diya, main nahi jaoonga, parantu peechhe pachhta kar gaya.
30 Phir doosre ke paas jakar aisa hi kaha, us ne uttar diya, ji han jata hoon, parantu nahi gaya.

31 In donon mein se kis ne pita ki ichchha poori ki? Unhonne kaha, pahile ne: Yeshu ne un se kaha,
main tum se sach kahta hoon, ki mahsool lene vale aur veshya tum se pahile Parmeshwar ke

rajya mein pravesh karte hain.

32 Kyonki Yuhanna dharm ke maarg se tumhare paas aaya, aur tum ne us ki prateeti na ki: par
mahsool lene valon aur veshyaon ne us ki prateeti ki: aur tum yah dekhkar peechhe bhi na

pachhtaye ki us ki prateeti kar lete.

33 Ek aur drishtaant suno: ek grihasth tha, jis ne daakh ki bari lagai; aur uske charon or bada
bandha; aur us mein ras ka kund khoda; aur gummat banaya; aur kisanon ko uska theka dekar

par desh chala gaya.



34 Jab phal ka samay nikat aaya, to us ne apne dason ko uska phal lene ke liye kisanon ke paas
bheja.

35 Par kisanon ne uske dason ko pakad ke, kisi ko peeta, aur kisi ko maar dala; aur kisi ko

pattharvaah kiya.
% Phir us ne aur dason ko bheja, jo pahilon se adhik the; aur unhonne un se bhi vaisa hi kiya.
37 Ant mein us ne apne putra ko un ke paas yah kahkar bheja, ki ve mere putra ka aadar karenge.

38 Parantu kisanon ne putra ko dekhkar aapas mein kaha, yah to varis hai, aao, use maar dalein: aur

us ki meeraas le lein.
39 Aur unhonne use pakda aur daakh ki bari se bahar nikalkar maar dala.
40 Isliye jab daakh ki bari ka swami aayega, to un kisanon ke saath kya karega?

1 Unhonne us se kaha, vah un bure logon ko buri reeti se naash karega; aur daakh ki bari ka theka

aur kisanon ko dega, jo samay par use phal diya karenge.

42 Yeshu ne un se kaha, kya tum ne kabhi pavitra shastra mein yah nahi padha, ki jis patthar ko

rajmistriyon ne nikamma thahraya tha, vahi ko ne ke sire ka patthar ho gaya?

“3 Yah Prabhu ki or se huaa, aur hamare dekhne mein adbhut hai, isliye main tum se kahta hoon, ki

Parmeshwar ka rajya tum se le liya jayega; aur aisi jati ko jo uska phal laye, diya jayega.
44 Jo is patthar par girega, vah chaknachoor ho jayega: aur jis par vah girega, us ko pees dalega.

45 Mahayajak aur phareesi uske drishtanton ko sunkar samajh gaye, ki vah hamare vishay mein
kahta hai.

46 Aur unhon ne use pakadna chaha, parantu logon se dar gaye kyonki ve use bhavishyadwakta

jante the.



Matti 22 Matthew 22

! Is par Yeshu phir un se drishtanton mein kahne laga.
2 Swarg ka rajya us raja ke samaan hai, jis ne apne putra ka byaah kiya.

® Aur us ne apne dason ko bheja, ki nevtahariyon ko byaah ke bhoj mein bulayen; parantu

unhonne aana na chaha.

“ Phir us ne aur dason ko yah kahkar bheja, ki nevtahariyon se kaho, dekho; main bhoj taiyaar kar
chuka hoon, aur mere bail aur pale hue pashu mare gaye hain: aur sab kuchh taiyaar hai; byaah

ke bhoj mein aao.
® Parantu ve beparvai karke chal diye: koi apne khet ko, koi apne vyapaar ko.
® Auron ne jo bach rahe the uske dason ko pakadkar un ka anadar kiya aur maar dala.

’ Raja ne krodh kiya, aur apni sena bhejkar un hatyaron ko naash kiya, aur un ke nagar ko phoonk

diya.
8 Tab us ne apne dason se kaha, byaah ka bhoj to taiyaar hai, parantu nevtahari yogya na thahre.
? Isliye chaurahon mein jao, aur jitne log tumhein milein, sab ko byaah ke bhoj mein bula lao.

10 So un dason ne sadkon par jakar kya bure, kya bhale, jitne mile, sab ko ikatthe kiya; aur byaah ka

ghar jevanharon se bhar gaya.

1 Jab raja jevanharon ke dekhne ko bheetar aaya; to us ne vahan ek manushya ko dekha, jo byaah

ka vastra nahi pahine tha.

12 Us ne usse poochha he mitra; tu byaah ka vastra pahine bina yahan kyon aa gaya? Uska munh

band ho gaya.

13 Tab raja ne sevkon se kaha, is ke haath paanv bandhakar use bahar andhiyare mein daal do,

vahan rona, aur daant peesna hoga.
14 Kyonki bulaye hue to bahut parantu chune hue thode hain.
15 Tab phareesiyon ne jakar aapas mein vichaar kiya, ki us ko kis prakaar baton mein phansayen.

16 So unhon ne apne chelon ko herodiyon ke saath uske paas yah kahne ko bheja, ki he guru; ham
jante hain, ki tu sachcha hai; aur Parmeshwar ka maarg sachchai se sikhata haij; aur kisi ki parva

nahi karta, kyonki tu manushyon ka munh dekhkar batein nahi karta.
17 Is liye hamein bata tu kya samajhta hai? Kaisar ko kar dena uchit hai, ki nahi.
18 Yeshu ne un ki dushtata jankar kaha, he kaptiyon; mujhe kyon parakhte ho?

19 Kar ka sikka mujhe dikhao: tab ve uske paas ek deenaar le aaye.



20 Us ne, un se poochha, yah moorti aur naam kis ka hai?

21 Unhonne us se kaha, kaisar ka; tab us ne, un se kaha; jo kaisar ka hai, vah kaisar ko; aur jo

Parmeshwar ka hai, vah Parmeshwar ko do.
%2 Yah sunkar unhonne achambha kiya, aur use chhodkar chale gaye.

23 Usi din sadooki jo kahte hain ki mare huon ka punrutthaan hai hi nahi uske paas aaye, aur us se

poochha.

24 Ki he guru; Musa ne kaha tha, ki yadi koi bina santaan mar jaye, to uska bhai us ki patni ko

byaah karke apne bhai ke liye vansh utpann kare.

25 Ab hamare yahan saat bhai the; pahila byaah karke mar gaya; aur santaan na hone ke karan apni

patni ko apne bhai ke liye chhod gaya.
%6 Isi prakaar doosre aur teesre ne bhi kiya, aur saton tak yahi huaa.
27 Sab ke baad vah stri bhi mar gai.
28 S0 ji uthne par, vah un saton mein se kis ki patni hogi? Kyonki vah sab ki patni ho chuki thi.

29 Yeshu ne unhein uttar diya, ki tum pavitra shastra aur Parmeshwar ki samarth nahi jante; is

karan bhool mein pad gaye ho.

30 Kyonki ji uthne par byaah shadi na hogi; parantu ve swarg mein Parmeshwar ke dooton ki nai

honge.

31 Parantu mare huon ke ji uthne ke vishay mein kya tum ne yah vachan nahi padha jo Parmeshwar

ne tum se kaha.

%2 Ki main Ibrahim ka Parmeshwar, aur Ishaq ka Parmeshwar, aur Yakub ka Parmeshwar hoon vah

to mare huon ka nahi, parantu jeevton ka Parmeshwar hai.
33 Yah sunkar log uske updesh se chakit hue.
3 Jab phareesiyon ne suna, ki us ne sadookiyon ka munh band kar diya; to ve ikatthe hue.
35 Aur un mein se ek vyavasthapak ne parakhne ke liye, us se poochha.
36 He guru; vyavastha mein kaun si aagya badi hai?

37 Us ne us se kaha, tu Parmeshwar apne Prabhu se apne sare man aur apne sare praan aur apni sari
buddhi ke saath prem rakh.

38 Badi aur mukhya aagya to yahi hai.
39 Aur usi ke samaan yah doosri bhi hai, ki tu apne padosi se apne samaan prem rakh.
“% Ye hi do aagyayen sari vyavastha aur bhavishyadwaktaon ka aadhaar hai.

41 Jab phareesi ikatthe the, to Yeshu ne un se poochha.



42 Ki Masih ke vishay mein tum kya samajhte ho? Vah kis ka santaan hai? Unhonne us se kaha,
Daud ka.

43 Us ne un se poochha, to Daud aatma mein hokar use Prabhu kyon kahta hai?

44 Ki Prabhu ne, mere Prabhu se kaha; mere dahine baith, jab tak ki main tere bairiyon ko tere

panvon ke neeche na kar dun.
4% Bhala, jab Daud use Prabhu kahta hai, to vah uska putra kyonkar thahra?

46 Uske uttar mein koi bhi ek baat na kah saka; parantu us din se kisi ko phir us se kuchh poochhne

ka hiyaav na huaa.



Matti 23 Matthew 23

! Tab Yeshu ne bheed se aur apne chelon se kaha.
2 Shastri aur phareesi Musa ki gaddi par baithe hain.

? Isliye ve tum se jo kuchh kahein vah karna, aur manna; parantu un ke se kaam mat karna; kyonki

ve kahte to hain par karte nahi.

% Ve ek aise bhari bojh ko jin ko uthana kathin hai, bandhakar unhein manushyon ke kandhon par

rakhte hain; parantu aap unhein apni ungli se bhi sarkana nahi chahte.

® Ve apne sab kaam logon ko dikhane ke liye karte hain: ve apne taveejon ko chaude karte, aur apne

vastron ki korein badhate hain.
® Jevnaron mein mukhya mukhya jaghein, aur sabha mein mukhya mukhya aasan.
" Aur bajaron mein namaskaar aur manushya mein rabbi kahlana unhein bhata hai.
8 Parantu, tum rabbi na kahlana; kyonki tumhara ek hi guru hai: aur tum sab bhai ho.
® Aur prithvi par kisi ko apna pita na kahna, kyonki tumhara ek hi pita hai, jo swarg mein hai.
10 Aur swami bhi na kahlana, kyonki tumhara ek hi swami hai, arthaat Masih.
1 Jo tum mein bada ho, vah tumhara sevak bane.

12 Jo koi apne aap ko bada banayega, vah chhota kiya jayega: aur jo koi apne aap ko chhota
banayega, vah bada kiya jayega.

13 He kapti shastriyon aur phareesiyon tum par haay!

4 Tum manushyon ke virodh mein swarg ke rajya ka dwaar band karte ho, na to aap hi us mein

pravesh karte ho aur na us mein pravesh karne valon ko pravesh karne dete ho.

15 He kapti shastriyon aur phareesiyon tum par haay! Tum ek jan ko apne mat mein lane ke liye
sare jal aur thal mein phirte ho, aur jab vah mat mein aa jata hai, to use apne se doona narkeeya
bana dete ho.

16 He andhe aguvon, tum par haay, jo kahte ho ki yadi koi mandir ki shapath khaye to kuchh nahi,

parantu yadi koi mandir ke sone ki saugandh khaye to us se bandh jayega.
17 He moorkhon, aur andhon, kaun bada hai, sona ya vah mandir jis se sona pavitra hota hai?

18 Phir kahte ho ki yadi koi vedi ki shapath khaye to kuchh nahi, parantu jo bhent us par hai, yadi
koi us ki shapath khaye to bandh jayega.

19 He andhon, kaun bada hai, bhent ya vedi: jis se bhent pavitra hota hai?

20 Tsliye jo vedi ki shapath khata hai, vah us ki, aur jo kuchh us par hai, us ki bhi shapath khata hai.



1 Aur jo mandir ki shapath khata hai, vah us ki aur us mein rahne valon ki bhi shapath khata hai.

22 Aur jo swarg ki shapath khata hai, vah Parmeshwar ke sihansan ki aur us par baithne vale ki bhi
shapath khata hai.

3 He kapti shastriyon, aur phareesiyon, tum par haay; tum podeene aur saumph aur jeere ka
dasvan ansh dete ho, parantu tum ne vyavastha ki gambheer baton ko arthaat nyaay, aur daya,

aur vishwaas ko chhod diya hai; chahiye tha ki inhein bhi karte rahte, aur unhein bhi na
chhodete.

24 He andhe aguvon, tum machchhar ko to chhaan dalte ho, parantu oont ko nigal jate ho.

25 He kapti shastriyon, aur phareesiyon, tum par haay, tum katore aur thali ko oopar oopar se to
p y p y p y: Y p

manjte ho parantu ve bheetar andher asanyam se bhare hue hain.
26 He andhe phareesi, pahile katore aur thali ko bheetar se maanj ki ve bahar se bhi swachchh hon.

27 He kapti shastriyon, aur phareesiyon, tum par haay; tum choona phiri hui kabron ke samaan ho
jo oopar se to sundar dikhai deti hain, parantu bheetar murdon ki haddiyon aur sab prakaar ki

malinta se bhari hain.

%8 Tsi reeti se tum bhi oopar se manushyon ko dharmi dikhai dete ho, parantu bheetar kapat aur

adharm se bhare hue ho.

29 He kapti shastriyon, aur phareesiyon, tum par haay; tum bhavishyadwaktaon ki kabrein sanvarte

aur dharmiyon ki kabrein banate ho.

30 Aur kahte ho, ki yadi ham apne baap-dadon ke dinon mein hote to bhavishyadwaktaon ki hatya

mein un ke sajhi na hote.

31 Is se to tum apne par aap hi gavahi dete ho, ki tum bhavishyadwaktaon ke ghatkon ki santaan
ho.

%2 So tum apne baap-dadon ke paap ka ghada bhar do.
33 He sampo, he karaiton ke bachchon, tum narak ke dand se kyonkar bachoge?

34 Isliye dekho, main tumhare paas bhavishyadwaktaon aur buddhimanon aur shastriyon ko bhejta
hoon; aur tum un mein se kitnon ko maar daloge, aur kroos par chadhaoge; aur kitnon ko apni

sabhaon mein kode maroge, aur ek nagar se doosre nagar mein khadedte phiroge.

35 Jis se dharmi habil se lekar birikyaah ke putra jakaryaah tak, jise tum ne mandir aur vedi ke
beech mein maar dala tha, jitne dharmiyon ka lohu prithvi par bahaya gaya hai, vah sab

tumbhare sir par padega.
36 Main tum se sach kahta hoon, ye sab batein is samay ke logon par aa padengi.

37 He Yerushalem, he Yerushalem; tu jo bhavishyadwaktaon ko maar dalta hai, aur jo tere paas

bheje gaye, unhein pattharvaah karta hai, kitni hi baar main ne chaha ki jaise murgi apne



bachchon ko apne pankhon ke neeche ikatthe karti hai, vaise hi main bhi tere balkon ko ikatthe

kar lun, parantu tum ne na chaha.
38 Dekho, tumhara ghar tumhare liye ujaad chhoda jata hai.

39 Kyonki main tum se kahta hoon, ki ab se jab tak tum na kahoge, ki dhanya hai vah, jo Prabhu ke

naam se aata hai, tab tak tum mujhe phir kabhi na dekhoge.



Matti 24 Matthew 24

! Jab Yeshu mandir se nikalkar ja raha tha, to uske chele us ko mandir ki rachna dikhane ke liye us

ke paas aaye.

2 Us ne un se kaha, kya tum yah sab nahi dekhte? Main tum se sach kahta hoon, yahan patthar par
patthar bhi na chhootega, jo dhaya na jayega.

% Aur jab vah jaitoon pahaad par baitha tha, to chelon ne alag uske paas aakar kaha, ham se kah ki

ye batein kab hongi aur tere aane ka, aur jagat ke ant ka kya chinh hoga?
“ Yeshu ne un ko uttar diya, savdhaan raho! Koi tumhein na bharmane paye.

® Kyonki bahut se aise honge jo mere naam se aakar kahenge, ki main Masih hoon: aur bahuton ko

bharmayenge.

® Tum ladaiyon aur ladaiyon ki charcha sunoge; dekho ghabra na jana kyonki in ka hona avashya

hai, parantu us samay ant na hoga.

’ Kyonki jati par jati, aur rajya par rajya chadhai karega, aur jagah jagah akaal padenge, aur

bhuindol honge.
8 Ye sab batein peedaon ka aarambh hongi.

? Tab ve klesh dilane ke liye tumhein pakadvayenge, aur tumhein maar dalenge aur mere naam ke

karan sab jatiyon ke log tum se bair rakhenge.
10 Tab bahutere thokar khayenge, aur ek doosre se bair rakhenge.
1 Aur bahut se jhoothe bhavishyadwakta uth khade honge, aur bahuton ko bharmayenge.
12 Aur adharm ke badhne se bahuton ka prem thanda ho jayega.
13 Parantu jo ant tak dheeraj dhare rahega, usi ka uddhaar hoga.

14 Aur rajya ka yah susmachaar sare jagat mein prachaar kiya jayega, ki sab jatiyon par gavahi ho,

tab ant aa jayega.

15 S0 jab tum us ujadne vali ghrinit vastu ko jis ki charcha daniyyel bhavishyadwakta ke dwara hui

thi, pavitra sthaan mein khadi hui dekho, (jo padhe, vah samjhe ).
'8 Tab jo yahoodiya mein hon ve pahadon par bhaag jayen.
7 Jo ko the par hon, vah apne ghar mein se samaan lene ko na utre.
18 Aur jo khet mein hon, vah apna kapda lene ko peechhe na laute.
19 Un dinon mein jo garbhavti aur doodh pilati hongi, un ke liye haay, haay.

20 Aur prarthana kiya karo; ki tumhein jade mein ya sabt ke din bhagna na pade.



21 Kyonki us samay aisa bhari klesh hoga, jaisa jagat ke aarambh se na ab tak huaa, aur na kabhi

hoga.

22 Aur yadi ve din ghataye na jate, to koi prani na bachta; parantu chune huon ke karan ve din

ghataye jayenge.
23 Us samay yadi koi tum se kahe, ki dekho, Masih yahan hain! Ya vahan hai to prateeti na karna.

24 Kyonki jhoothe Masih aur jhoothe bhavishyadwakta uth khade honge, aur bade chinh aur
adbhut kaam dikhayenge, ki yadi ho sake to chune huon ko bhi bharma dein.

25 Dekho, main ne pahile se tum se yah sab kuchh kah diya hai.

%6 Isliye yadi ve tum se kahein, dekho, vah jangal mein hai, to bahar na nikal jana; dekho, vah

kothriyon mein hain, to prateeti na karna.

27 Kyonki jaise bijli poorva se nikalkar pashchim tak chamakti jati hai, vaisa hi manushya ke putra

ka bhi aana hoga.
28 Jahan loth ho, vahi giddh ikatthe honge.

29 Un dinon ke klesh ke baad turant soorya andhiyara ho jayega, aur chaand ka prakaash jata

rahega, aur tare aakaash se gir padenge aur aakaash ki shaktiyan hilai jayengi.

30 Tab manushya ke putra ka chinh aakaash mein dikhai dega, aur tab prithvi ke sab kulon ke log
chhati peetenge; aur manushya ke putra ko badi samarth aur aishwarya ke saath aakaash ke

badlon par aate dekhenge.

31 Aur vah turhi ke bade shabd ke saath, apne dooton ko bhejega, aur ve aakaash ke is chhor se us

chhor tak, charon disha se uske chune huon ko ikatthe karenge.

32 Anjeer ke ped se yah drishtaant seekho: jab us ki dali ko mal ho jati aur patte nikalne lagte hain,

to tum jaan lete ho, ki greeshm kaal nikat hai.
33 Isi reeti se jab tum in sab baton ko dekho, to jaan lo, ki vah nikat hai, varan dwaar hi par hai.

34 Main tum se sach kahta hoon, ki jab tak ye sab batein poori na ho lein, tab tak yah peedhi jati na

rahegi.
%5 Aakaash aur prithvi tal jayenge, parantu meri batein kabhi na talengi.

36 Us din aur us ghadi ke vishay mein koi nahi janta, na swarg ke doot, aur na putra, parantu keval

pita.
37 Jaise nooh ke din the, vaisa hi manushya ke putra ka aana bhi hoga.

38 Kyonki jaise jal-pralay se pahile ke dinon mein, jis din tak ki nooh jahaaj par na chadha, us din

tak log khate-peete the, aur un mein byaah shadi hoti thi.



39 Aur jab tak jal-pralay aakar un sab ko baha na le gaya, tab tak un ko kuchh bhi maloom na pada;

vaise hi manushya ke putra ka aana bhi hoga.
40 Us samay do jan khet mein honge, ek le liya jayega aur doosra chhod diya jayega.
41 Do striyan chakki peesti rahengi, ek le li jayegi, aur doosri chhod di jayegi.
42 Isliye jagte raho, kyonki tum nahi jante ki tumhara Prabhu kis din aayega.

43 Parantu yah jaan lo ki yadi ghar ka swami janta hota ki chor kis pahar aayega, to jagta rahta; aur

apne ghar mein sendh lagne na deta.

44 Isliye tum bhi taiyaar raho, kyonki jis ghadi ke vishay mein tum sochte bhi nahi ho, usi ghadi

manushya ka putra aa jayega.

4% So vah vishwasyogya aur buddhimaan daas kaun hai, jise swami ne apne naukar chakron par

sardaar thahraya, ki samay par unhein bhojan de?
“6 Dhanya hai, vah daas, jise uska swami aakar aisa ki karte paye.
47 Main tum se sach kahta hoon; vah use apni sari sampatti par sardaar thahrayega.
“8 Parantu yadi vah dusht daas sochne lage, ki mere swami ke aane mein der hai.
9 Aur apne sathi dason ko peetne lage, aur piyakkadon ke saath khaye peeye.
%0 To us daas ka swami aise din aayega, jab vah us ki baat na johta ho.

1 Aur aisi ghadi ki vah na janta ho, aur use bhari tadna dekar, uska bhaag kaptiyon ke saath

thahrayega: vahan rona aur daant peesna hoga.



Matti 2 5 Matthew 25

! Tab swarg ka rajya un das kunvariyon ke samaan hoga jo apni mashalein lekar doolhe se bhent

karne ko nikli.
2 Un mein paanch moorkh aur paanch samajhdaar thi.
* Moorkhon ne apni mashalein to li, parantu apne saath tel nahi liya.
4 Parantu samajhdaron ne apni mashalon ke saath apni kuppiyon mein tel bhi bhar liya.
® Jab dulhe ke aane mein der hui, to ve sab oonghne lagi, aur so gai.
® Aadhi raat ko dhoom machi, ki dekho, doolha aa raha hai, us se bhent karne ke liye chalo.
’ Tab ve sab kunvariyan uthkar apni mashalein theek karne lagi.

8 Aur moorkhon ne samajhdaron se kaha, apne tel mein se kuchh hamein bhi do, kyonki hamari

mashalein bujhi jati hain.

? Parantu samajhdaron ne uttar diya ki kadachit hamare aur tumhare liye poora na ho; bhala to yah

hai, ki tum bechne valon ke paas jakar apne liye mol le lo.

10 Jab ve mol lene ko ja rahi thi, to doolha aa pahuncha, aur jo taiyaar thi, ve uske saath byaah ke

ghar mein chali gai aur dwaar band kiya gaya.

1 Iske baad ve doosri kunvariyan bhi aakar kahne lagi, he swami, he swami, hamare liye dwaar
khol de.

12 Us ne uttar diya, ki main tum se sach kahta hoon, main tumhein nahi janta.
13 Isliye jagte raho, kyonki tum na us din ko jante ho, na us ghadi ko.

14 Kyonki yah us manushya ki si dasha hai jis ne pardesh ko jate samay apne dason ko bulakar, apni

sampatti un ko saump di.

15 Us ne ek ko paanch tod, doosre ko do, aur teesre ko ek; arthaat har ek ko us ki samarth ke

anusaar diya, aur tab par desh chala gaya.

16 Tab jis ko paanch tode mile the, us ne turant jakar un se len den kiya, aur paanch tode aur

kamaye.
7 Tsi reeti se jis ko do mile the, us ne bhi do aur kamaye.
18 Parantu jis ko ek mila tha, us ne jakar mitti khodi, aur apne swami ke rupye chhipa diye.
19 Bahut dinon ke baad un dason ka swami aakar un se lekha lene laga.

20 Tis ko paanch tode mile the, us ne paanch tode aur lakar kaha; he swami, tu ne mujhe paanch

tode saumpe the, dekh main ne paanch tode aur kamaye hain.



21 Uske swami ne usse kaha, dhanya he achchhe aur vishwasyogya daas, tu thode mein
vishwasyogya raha; main tujhe bahut vastuon ka adhikari banaoonga apne swami ke aanand

mein sambhagi ho.

22 Aur jis ko do tode mile the, us ne bhi aakar kaha; he swami tu ne mujhe do tode saumpein the,

dekh, main ne do tode aur kamayen.

23 Uske swami ne us se kaha, dhanya he achchhe aur vishwasyogya daas, tu thode mein
vishwasyogya raha, main tujhe bahut vastuon ka adhikari banaoonga apne swami ke aanand

mein sambhagi ho.

24 Tab jis ko ek toda mila tha, us ne aakar kaha; he swami, main tujhe janta tha, ki tu kathor

manushya hai, aur jahan nahi chheetta vahan se batorta hai.
25 S0 main dar gaya aur jakar tera toda mitti mein chhipa diya; dekh, jo tera hai, vah yah hai.

26 Uske swami ne use uttar diya, ki he dusht aur aalsi daas; jab yah tu janta tha, ki jahan main ne

nahi boya vahan se katta hoon; aur jahan main ne nahi chheeta vahan se batorta hoon.

%7 To tujhe chahiye tha, ki mera rupya sarraphon ko de deta, tab main aakar apna dhan byaaj samet

le leta.
28 Isliye vah toda us se le lo, aur jis ke paas das tode hain, us ko de do.

29 Kyonki jis kisi ke paas hai, use aur diya jayega; aur uske paas bahut ho jayega: parantu jis ke paas

nahi hai, us se vah bhi jo uske paas hai, le liya jayega.
30 Aur is nikamme daas ko bahar ke andhere mein daal do, jahan rona aur daant peesna hoga.

31 Jab manushya ka putra apni mahima mein aayega, aur sab swarg doot uske saath aayenge to vah

apni mahima ke sihansan par virajmaan hoga.

32 Aur sab jatiyan uske samhane ikatthi ki jayengi; aur jaisa charvaha bhedon ko bakriyon se alag

kar deta hai, vaisa hi vah unhein ek doosre se alag karega.
33 Aur vah bhedon ko apni dahini or aur bakriyon ko bai aur khadi karega.

34 Tab raja apni dahini or valon se kahega, he mere pita ke dhanya logon, aao, us rajya ke adhikari

ho jao, jo jagat ke aadi se tumhare liye taiyaar kiya huaa hai.

35 Kyonki main bhookha tha, aur tum ne mujhe khane ko diya; main pyasa tha, aur tum ne mujhe

pani pilaya, main par deshi tha, tum ne mujhe apne ghar mein thahraya.

% Main nanga tha, tum ne mujhe kapde pahinaye; main beemaar tha, tum ne meri sudhi li, main

bandeegrih mein tha, tum mujh se milne aaye.

37 Tab dharmi us ko uttar denge ki he Prabhu, ham ne kab tujhe bhookha dekha aur khilaya? Ya
pyasa dekha, aur pilaya?



38 Ham ne kab tujhe par deshi dekha aur apne ghar mein thahraya ya nanga dekha, aur kapde

pahinaye?
39 Ham ne kab tujhe beemaar ya bandeegrih mein dekha aur tujh se milne aaye?

40 Tab raja unhein uttar dega; main tum se sach kahta hoon, ki tum ne jo mere in chhote se chhote

bhaiyon mein se kisi ek ke saath kiya, vah mere hi saath kiya.

41 Tab vah bai or valon se kahega, he srapit logo, mere samhane se us anant aag mein chale jao, jo

Shaitan aur uske dooton ke liye taiyaar ki gai hai.

42 Kyonki main bhookha tha, aur tum ne mujhe khane ko nahi diya, main pyasa tha, aur tum ne

mujhe pani nahi pilaya.

43 Main pardeshi tha, aur tum ne mujhe apne ghar mein nahi thahraya; main nanga tha, aur tum

ne mujhe kapde nahi pahinaye; beemaar aur bandeegrih mein tha, aur tum ne meri sudhi na li.

44 Tab ve uttar denge, ki he Prabhu, ham ne tujhe kab bhookha, ya pyasa, ya pardeshi, ya nanga, ya

beemaar, ya bandeegrih mein dekha, aur teri seva tahal na ki

4% Tab vah unhein uttar dega, main tum se sach kahta hoon ki tum ne jo in chhote se chhoton mein

se kisi ek ke saath nahi kiya, vah mere saath bhi nahi kiya.

46 Aur yah anant dand bhogenge parantu dharmi anant jeevan mein pravesh karenge.



Matti 26 Matthew 26

! Jab Yeshu ye sab batein kah chuka, to apne chelon se kahne laga.

2 Tum jante ho, ki do din ke baad phasah ka parvva hoga; aur manushya ka putra kroos par

chadhaye jane ke liye pakadvaya jayega.
® Tab mahayajak aur praja ke purinaye kaipha naam mahayajak ke aangan mein ikatthe hue.
4 Aur aapas mein vichaar karne lage ki Yeshu ko chhal se pakadkar maar dalein.
® Parantu ve kahte the, ki parvva ke samay nahi; kahi aisa na ho ki logon mein balva mach jaye.
® Jab Yeshu baitniyyaah mein Shamaun kodhi ke ghar mein tha.

’ To ek stri sangmarmar ke patra mein bahumol itra lekar uske paas aai, aur jab vah bhojan karne

baitha tha, to uske sir par undel diya.
8 Yah dekhkar, uske chele risyaye aur kahne lage, is ka kyon satyanaash kiya gaya?
? Yah to achchhe daam par bik kar kangalon ko banta ja sakta tha.
' Yah jankar Yeshu ne un se kaha, stri ko kyon satate ho? Us ne mere saath bhalai ki hai.
1 Kangaal tumhare saath sada rahte hain, parantu main tumhare saath sadaiv na rahoonga.
12 Us ne meri deh par jo yah itra undela hai, vah mere gade jane ke liye kiya hai

13 Main tum se sach kahta hoon, ki sare jagat mein jahan kahi yah susmachaar prachaar kiya

jayega, vahan uske is kaam ka varnan bhi uske smaran mein kiya jayega.
14 Tab Yahuda iskariyoti naam barah chelon mein se ek ne mahayajkon ke paas jakar kaha.

15 Yadi main use tumhare haath pakadva dun, to mujhe kya doge? Unhonne use tees chandi ke

sikke taulkar de diye.
16 Aur vah usi samay se use pakadvane ka avsar dhoondhne laga.

7 Akhmeeri roti ke parvva ke pahile din, chele Yeshu ke paas aakar poochhne lage; tu kahan

chahta hai ki ham tere liye phasah khane ki taiyari karein?

18 Us ne kaha, nagar mein phulane ke paas jakar us se kaho, ki guru kahta hai, ki mera samay nikat

hai, main apne chelon ke saath tere yahan parvva manaoonga.
19'So chelon ne Yeshu ki aagya mani, aur phasah taiyaar kiya.
20 Jab saanjh hui, to vah barhon ke saath bhojan karne ke liye baitha.

21 Jab ve kha rahe the, to us ne kaha, main tum se sach kahta hoon, ki tum mein se ek mujhe

pakadvayega.

22 Is par ve bahut udaas hue, aur har ek us se poochhne laga, he guru, kya vah main hoon?



23 Us ne uttar diya, ki jis ne mere saath thali mein haath dala hai, vahi mujhe pakadvayega.

24 Manushya ka putra to jaisa uske vishay mein likha hai, jata hi hai; parantu us manushya ke liye
shok hai jis ke dwara manushya ka putra pakadvaya jata hai: yadi us manushya ka janm na hota,

to uske liye bhala hota.
25 Tab uske pakadvane vale Yahuda ne kaha ki he rabbi, kya vah main hoon?

26 Us ne us se kaha, tu kah chuka: jab ve kha rahe the, to Yeshu ne roti li, aur aasheesh maang kar

todi, aur chelon ko dekar kaha, lo, khao; yah meri deh hai.
27 Phir us ne katora lekar, dhanyavaad kiya, aur unhein dekar kaha, tum sab is mein se peeo.

28 Kyonki yah vacha ka mera vah lohu hai, jo bahuton ke liye papon ki kshama ke nimitt bahaya jata
hai.

29 Main tum se kahta hoon, ki daakh ka yah ras us din tak kabhi na peeoonga, jab tak tumhare

saath apne pita ke rajya mein naya na peeun.
30 Phir ve bhajan gakar jaitoon pahaad par gaye.

31 Tab Yeshu ne un se kaha; tum sab aaj hi raat ko mere vishay mein thokar khaoge; kyonki likha

hai, ki main charvahe ko maroonga; aur jhund ki bhedein tittar bittar ho jayengi.
32 Parantu main apne ji uthne ke baad tum se pahle galeel ko jaoonga.

33 Is par Patras ne us se kaha, yadi sab tere vishay mein thokar khayen to khayen, parantu main
kabhi bhi thokar na khaoonga.

34 Yeshu ne us se kaha, main tum se sach kahta hoon, ki aaj hi raat ko murge ke baang dene se

pahile, tu teen baar mujh se mukar jayega.

35 Patras ne us se kaha, yadi mujhe tere saath marna bhi ho, taubhi, main tujh se kabhi na

mukroonga: aur aisa hi sab chelon ne bhi kaha.

36 Tab Yeshu ne apne chelon ke saath gatsamni naam ek sthaan mein aaya aur apne chelon se

kahne laga ki yahi baithe rahna, jab tak ki main vahan jakar prarthana karun.

37 Aur vah Patras aur jabdi ke donon putron ko saath le gaya, aur udaas aur vyakul hone laga.

38 Tab us ne un se kaha; mera ji bahut udaas hai, yahan tak ki mere praan nikla chahte: tum yahi

thahro, aur mere saath jagte raho.

39 Phir vah thoda aur aage badhkar munh ke bal gira, aur yah prarthana karne laga, ki he mere pita,
yadi ho sake, to yah katora mujh se tal jaye; taubhi jaisa main chahta hoon vaisa nahi, parantu

jaisa tu chahta hai vaisa hi ho.

40 Phir chelon ke paas aakar unhein sote paya, aur Patras se kaha; kya tum mere saath ek ghadi bhi

na jaag sake?



41 Jagte raho, aur prarthana karte raho, ki tum pareeksha mein na pado: aatma to taiyaar hai,

parantu shareer durbal hai.

42 Phir us ne doosri baar jakar yah prarthana ki; ki he mere pita, yadi yah mere peeye bina nahi hat

sakta to teri ichchha poori ho.
43 Tab us ne aakar unhein phir sote paya, kyonki un ki aankhein neend se bhari thi.
4 Aur unhein chhodkar phir chala gaya, aur vahi baat phir kahkar, teesri baar prarthana ki.

45 Tab us ne chelon ke paas aakar un se kaha; ab sote raho, aur vishraam karo: dekho, ghadi aa

pahunchi hai, aur manushya ka putra papiyon ke haath pakadvaya jata hai.
46 Utho, chalein; dekho, mera pakadvane vala nikat aa pahuncha hai.

47 Vah yah kah hi raha tha, ki dekho Yahuda jo barhon mein se ek tha, aaya, aur uske saath

mahayajkon aur logon ke purniyon ki or se badi bheed, talvarein aur lathiyan liye hue aai.

48 Uske pakadvane vale ne unhein yah pata diya tha ki jis ko main choom lun vahi hai; use pakad

lena.
9 Aur turant Yeshu ke paas aakar kaha; he rabbi namaskaar; aur us ko bahut chooma.

°0 Yeshu ne us se kaha; he mitra, jis kaam ke liye tu aaya hai, use kar le. Tab unhonne paas aakar

Yeshu par haath dale, aur use pakad liya.

°1 Aur dekho, Yeshu ke sathiyon mein se ek ne haath badhakar apni talvaar kheench li aur

mahayajak ke daas par chalakar us ka kaan uda diya.

2 Tab Yeshu ne us se kaha; apni talvaar kathi mein rakh le kyonki jo talvaar chalate hain, ve sab

talvaar se naash kiye jayenge.

33 Kya tu nahi samajhta, ki main apne pita se binti kar sakta hoon, aur vah swargadooton ki barah

paltan se adhik mere paas abhi upasthit kar dega?
%4 Parantu pavitra shastra ki ve batein ki aisa hi hona avashya hai, kyonkar poori hongi?

% Usi ghadi Yeshu ne bheed se kaha; kya tum talvarein aur lathiyan lekar mujhe daku ke samaan
pakadne ke liye nikle ho? Main har din mandir mein baithkar updesh diya karta tha, aur tum ne

mujhe nahi pakda.

%6 Parantu yah sab isliye huaa hai, ki bhavishyadwaktaon ke vachan ke poore hon: tab sab chele use

chhodkar bhaag gaye.

7 Aur Yeshu ke pakadne vale us ko kaipha naam mahayajak ke paas le gaye, jahan shastri aur

purinaye ikatthe hue the.

%8 Aur Patras door se uske peechhe peechhe mahayajak ke aangan tak gaya, aur bheetar jakar ant

dekhne ko pyadon ke saath baith gaya.



%9 Mahayajak aur sari mahasbha Yeshu ko maar dalne ke liye uske virodh mein jhoothi gavahi ki

khoj mein the.
60 Parantu bahut se jhoothe gavahon ke aane par bhi na pai.

1 Ant mein do janon ne aakar kaha, ki us ne kaha hai; ki main Parmeshwar ke mandir ko dha sakta

hoon aur use teen din mein bana sakta hoon.

%2 Tab mahayajak ne khade hokar us se kaha, kya tu koi uttar nahi deta? Ye log tere virodh mein kya

gavahi dete hain? Parantu Yeshu chup raha: mahayajak ne us se kaha.

63 Main tujhe jeevte Parmeshwar ki shapath deta hoon, ki yadi tu Parmeshwar ka putra Masih hai,
to ham se kah de.

%4 Yeshu ne us se kaha; tu ne aap hi kah diya: varan main tum se yah bhi kahta hoon, ki ab se tum

manushya ke putra ko sarvashaktimaan ki dahini or baithe, aur aakaash ke badlon par aate
dekhoge.

65 Tab mahayajak ne apne vastra phadkar kaha, is ne Parmeshwar ki ninda ki hai, ab hamein

gavahon ka kya prayojan?

%6 Dekho, tum ne abhi yah ninda suni hai! Tum kya samajhte ho? Unhonne uttar diya, yah vadh

hone ke yogya hai.
67 Tab unhonne us ke munh par thooka, aur use ghoonse mare, auron ne thappad maar ke kaha.
%8 He Masih, ham se bhavishyadwavani karke kah: ki kis ne tujhe mara?

%9 Aur Patras bahar aangan mein baitha huaa tha: ki ek laundi ne uske paas aakar kaha; tu bhi
Yeshu galeeli ke saath tha.

70 Us ne sab ke samhane yah kah kar inkaar kiya aur kaha, main nahi janta tu kya kah rahi hai.

71 Jab vah bahar devdhi mein chala gaya, to doosri ne use dekhkar un se jo vahan the kaha; yah bhi

to Yeshu nasri ke saath tha.
72 Us ne shapath khakar phir inkaar kiya ki main us manushya ko nahi janta.

3 Thodi der ke baad, jo vahan khade the, unhonne Patras ke paas aakar us se kaha, sachmuch tu
bhi un mein se ek hai; kyonki teri boli tera bhed khol deti hai.

4 Tab vah dhikkaar dene aur shapath khane laga, ki main us manushya ko nahi janta; aur turant

murg ne baang di.

7> Tab Patras ko Yeshu ki kahi hui baat smaran aai ki murg ke baang dene se pahile tu teen baar

mera inkaar karega aur vah bahar jakar phoot phoot kar rone laga.



Matti 27 Matthew 27

! Jab bhor hui, to sab mahayajkon aur logon ke purniyon ne Yeshu ke maar dalne ki sammati ki.
2 Aur unhonne use bandha aur le jakar peelatus hakim ke haath mein saump diya.

? Jab uske pakadvane vale Yahuda ne dekha ki vah doshi thahraya gaya hai to vah pachhtaya aur ve
tees chandi ke sikke mahayajkon aur purniyon ke paas pher laya.

4 Aur kaha, main ne nirdoshi ko ghaat ke liye pakadvakar paap kiya hai? Unhonne kaha, hamein
kya? Tu hi jaan.

® Tab vah un sikkon mandir mein phenkkar chala gaya, aur jakar apne aap ko phansi di.

® Mahayajkon ne un sikkon lekar kaha, inhein bhandaar mein rakhna uchit nahi, kyonki yah lohu

ka daam hai.

” So unhonne sammati karke un sikkon se pardeshiyon ke gadne ke liye kumhaar ka khet mol le

liya.
8 Is karan vah khet aaj tak lohu ka khet kahlata hai.

° Tab jo vachan yirmayaah bhavishyadwakta ke dwara kaha gaya tha vah poora huaa; ki unhonne ve
tees sikke arthaat us thahraye hue moolya ko (jise istrayel ki santaan mein se kitnon ne thahraya
tha) le liye.

10 Aur jaise Prabhu ne mujhe aagya di thi vaise hi unhein kumhaar ke khet ke moolya mein de diya.

1 Jab Yeshu hakim ke samhane khada tha, to hakim ne us se poochha; ki kya tu Yahudiyon ka raja
hai? Yeshu ne us se kaha, tu aap hi kah raha hai.

12 Jab mahayajak aur purinaye us par dosh laga rahe the, to us ne kuchh uttar nahi diya.

13 Is par peelatus ne us se kaha: kya tu nahi sunta, ki ye tere virodh mein kitni gavahiyan de rahe

hain?
14 Parantu us ne us ko ek baat ka bhi uttar nahi diya, yahan tak ki hakim ko bada aashcharya huaa.

5 Aur hakim ki yah reeti thi, ki us parvva mein logon ke liye kisi ek bandhue ko jise ve chahte the,
chhod deta tha.

16 Us samay baraabba naam unhi mein ka ek nami bandhuaa tha.

17 S0 jab ve ikatthe hue, to peelatus ne un se kaha; tum kis ko chahte ho, ki main tumhare liye
chhod dun? Baraabba ko, ya Yeshu ko jo Masih kahlata hai?

18 Kyonki vah janta tha ki unhonne use daah se pakadvaya hai.

19 Jab vah nyaay ki gaddi par baitha huaa tha to us ki patni ne use kahla bheja, ki tu us dharmi ke

mamle mein haath na dalna; kyonki main ne aaj swapn mein uske karan bahut dukh uthaya hai.



20 Mahayajkon aur purniyon ne logon ko ubhara, ki ve baraabba ko maang le, aur Yeshu ko naash

karayen.

21 Hakim ne un se poochha, ki in donon mein se kis ko chahte ho, ki tumhare liye chhod dun?
Unhonne kaha; baraabba ko.

%2 Peelatus ne un se poochhaj; phir Yeshu ko jo Masih kahlata hai, kya karun? Sab ne us se kaha, vah

kroos par chadhaya jaye.

23 Hakim ne kaha; kyon us ne kya burai ki hai? Parantu ve aur bhi chilla, chillakar kahne lage, “vah

kroos par chadhaya jaye”.

24 Tab peelatus ne dekha, ki kuchh ban nahi padta parantu is ke vipreet hullad hota jata hai, to us
ne pani lekar bheed ke samhane apne haath dhoye, aur kaha; main is dharmi ke lohu se nirdosh

hoon; tum hi jano.
25 Sab logon ne uttar diya, ki is ka lohu ham par aur hamari santaan par ho.

26 Is par us ne baraabba ko un ke liye chhod diya, aur Yeshu ko kode lagvakar saump diya, ki kroos
par chadhaya jaye.

27 Tab hakim ke sipahiyon ne Yeshu ko kile mein le jakar sari paltan uske chahun or ikatthi ki.
28 Aur uske kapde utarkar use kirimji baga pahinaya.

29 Aur kanton ko mukut goonthkar uske sir par rakha; aur uske dahine haath mein sarkanda diya

aur uske aage ghutne tekkar use thatthe mein udane lage, ki he Yahudiyon ke raja namaskaar.
30 Aur us par thooka; aur vahi sarkanda lekar uske sir par marne lage.

31 Jab ve uska thattha kar chuke, to vah baga us par se utarkar phir usi ke kapde use pahinaye, aur

kroos par chadhane ke liye le chale.

32 Bahar jate hue unhein Shamaun naam ek kureni manushya mila, unhonne use begaar mein

pakda ki uska kroos utha le chale.
3 Aur us sthaan par jo gulguta naam ki jagah arthaat khopdi ka sthaan kahlata hai pahunchkar.
34 Unhonne pitt milaya huaa dakhras use peene ko diya, parantu us ne chakhkar peena na chaha.
35 Tab unhonne use kroos par chadhaya; aur chitthiyan dalkar uske kapde baant liye.
36 Aur vahan baithkar uska pahra dene lage.
37 Aur uska doshpatra, uske sir ke oopar lagaya, ki “yah Yahudiyon ka raja Yeshu hai”.
38 Tab uske saath do daku ek dahine aur ek bayen krooson par chadhaye gaye.

39 Aur aane jane vale sir hila hilakar us ki ninda karte the.



40 Aur yah kahte the, ki he mandir ke dhane vale aur teen din mein banane vale, apne aap ko to

bacha; yadi tu Parmeshwar ka putra hai, to kroos par se utar aa.

41 Isi reeti se mahayajak bhi shastriyon aur purniyon samet thattha kar karke kahte the, is ne auron

ko bachaya, aur apne ko nahi bacha sakta.
“2 Yah to “Israel ka raja hai”. Ab kroos par se utar aaye, to ham us par vishwaas karein.

43 Us ne Parmeshwar ka bharosa rakha hai, yadi vah is ko chahta hai, to ab ise chhuda le, kyonki is

ne kaha tha, ki “main Parmeshwar ka putra hoon”.
44 Isi prakaar daku bhi jo uske saath krooson par chadhaye gaye the us ki ninda karte the.
% Dophar se lekar teesre pahar tak us sare desh mein andhera chhaya raha.

46 Teesre pahar ke nikat Yeshu ne bade shabd se pukarkar kaha, eli, eli, lama shabaktani arthaat he

mere Parmeshwar, he mere Parmeshwar, tu ne mujhe kyon chhod diya?
47 Jo vahan khade the, un mein se kitnon ne yah sunkar kaha, vah to eliyyaah ko pukarta hai.

8 Un mein se ek turant dauda, aur spanj lekar sirke mein duboya, aur sarkande par rakhkar use

chusaya.
% Auron ne kaha, rah jao, dekhein, eliyyaah use bachane aata hai ki nahi.
%0 Tab Yeshu ne phir bade shabd se chillakar praan chhod diye.

1 Aur dekho mandir ka parda oopar se neeche tak phat kar do tukde ho gaya: aur dharti dol gai

aur chatanein tadak gai.
%2 Aur kabrein khul gai; aur soye hue pavitra logon ki bahut lothein ji uthi.

33 Aur uske ji uthne ke baad ve kabron mein se nikalkar pavitra nagar mein gaye, aur bahuton ko
dikhai diye.

>4 Tab soobedaar aur jo uske saath Yeshu ka pahra de rahe the, bhuindol aur jo kuchh huaa tha,

dekhkar atyant dar gaye, aur kaha, sachmuch “yah Parmeshwar ka putra tha”.

%> Vahan bahut si striyan jo galeel se Yeshu ki seva karti hui uske saath aai thi, door se yah dekh rahi
thi.

%6 Un mein Mariyam magadleeli aur Yakub aur yoses ki mata Mariyam aur jabdi ke putron ki mata
thi.

>7 Jab saanjh hui to Yusuf naam arimtiyaah ka ek dhani manushya jo aap hi Yeshu ka chela tha aaya:

us ne peelatus ke paas jakar Yeshu ki loth mangi.
%8 s par peelatus ne de dene ki aagya di.

%9 Yusuf ne loth ko lekar use ujzaval chadar mein lapeta.



60 Aur use apni nai kabra mein rakha, jo us ne chattaan mein khudvai thi, aur kabra ke dwaar par

bada patthar ludhkakar chala gaya.
61 Aur Mariyam magadleeni aur doosri Mariyam vahan kabra ke samhane baithi thi.

%2 Doosre din jo taiyari ke din ke baad ka din tha, mahayajkon aur phareesiyon ne peelatus ke paas
ikatthe hokar kaha.

63 He maharaaj, hamein smaran hai, ki us bharmane vale ne apne jeete ji kaha tha, ki main teen din

ke baad ji uthoonga.

%4 S0 aagya de ki teesre din tak kabra ki rakhvali ki jaye, aisa na ho ki uske chele aakar use chura le
jayen, aur logon se kahne lagein, ki vah mare huon mein se ji utha hai: tab pichhla dhokha

pahile se bhi bura hoga.

65 Peelatus ne un se kaha, tumhare paas pahrooye to hain jao, apni samajh ke anusaar rakhvali

karo.

% So ve pahrooon ko saath le kar gaye, aur patthar par muhar lagakar kabra ki rakhvali ki.



Matti 28 Matthew 28

! Sabt ke din ke baad saptaah ke pahile din pah phatte hi Mariyam magadleeni aur doosri Mariyam
kabra ko dekhne aai.

2 Aur dekho ek bada bhuindol huaa, kyonki Prabhu ka ek doot swarg se utra, aur paas aakar usne

patthar ko ludhka diya, aur us par baith gaya.
% Uska roop bijli ka sa aur uska vastra pale ki nai ujzwal tha.
4 Uske bhay se pahrooye kaamp uthe, aur mritak samaan ho gaye.

®> Swargadoot ne striyon se kaha, ki tum mat daro: mai janta hoon ki tum Yeshu ko jo kroos par
chadhaya gaya tha dhoondhti ho.

® Vah yahan nahi hai, parantu apne vachan ke anusaar ji utha hai; aao, yah sthaan dekho, jahan
Prabhu pada tha.

" Aur sheeghra jakar uske chelon se kaho, ki vah mritkon mein se ji utha hai; aur dekho vah tum se

pahile galeel ko jata hai, vahan uska darshan paoge, dekho, main ne tum se kah diya.

8 Aur ve bhay aur bade aanand ke saath kabra se sheeghra lautkar uske chelon ko samachaar dene

ke liye daud gai.

° Aur dekho, Yeshu unhein mila aur kaha; ‘salaam’aur unhonne paas aakar aur uske paanv

pakadkar us ko danadvat kiya.

10 Tab Yeshu ne un se kaha, mat daro; mere bhaiyon se jakar kaho, ki galeel ko chalein jayen vahan

mujhe dekhenge.

1 Ve ja hi rahi thi, ki dekho, pahrooon mein se kitnon ne nagar mein aakar poora haal mahayajkon

se kah sunaya.

12 Tab unhon ne purniyon ke saath ikatthe hokar sammati ki, aur sipahiyon ko bahut chandi dekar
kaha.

13 Ki yah kahna, ki raat ko jab ham so rahe the, to uske chele aakar use chura le gaye.

14 Aur yadi yah baat hakim ke kaan tak pahunchegi, to ham use samjha lenge aur tumhein jokhim

se bacha lenge.

15 So unhonne roopaye lekar jaisa sikhaye gaye the, vaisa hi kiya; aur yah baat aaj tak Yahudiyon

mein prachlit hai.
16 Aur gyarah chele galeel mein us pahaad par gaye, jise Yeshu ne unhein bataya tha.
7 Aur unhonne uske darshan pakar use pranaam kiya, par kisi kisi ko sandeh huaa.

'8 Yeshu ne un ke paas aakar kaha, ki swarg aur prithvi ka sara adhikaar mujhe diya gaya hai.



19 Isliye tum jakar sab jatiyon ke logon ko chela banao aur unhein pita aur putra aur pavitraaatma

ke naam se baptisma do.

20 Aur unhein sab batein jo main ne tumhein aagya di hai, manna sikhao: aur dekho, main jagat ke

ant tak sadaiv tumhare sang hoon.

